
ᐅᓪᓗᖅ 

ᑲᑎᒪᔩᑦ ᑐᑭᑖᕈᑎᒃ: ᑲᑎᒪᔩᑦ - 

1. ᑐᓐᖓᕕᓕᕐᑕᐅᓂᖓ

ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ (NRBHSS), ᐅᖓᕙ ᑐᓚᑦᑕᕕᒃ 

ᐋᓐᓂᐊᕕᒃ (UTHC) ᐊᒻᒪᓗ ᐅᓇ ᐃᓅᓕᑦᓯᕕᒃ ᐋᓐᓂᐊᕕᒃ (IHC) ᐃᓕᑕᕐᓯᕗᑦ ᑕᒪᑐᒥᖓ ᐱᒍᓐᓇᐅᑎᖓᓂᒃ 

ᐃᓄᒻᒪᕇᑦ ᐊᑦᑕᓇᕐᑐᒦᑦᑐᓂᒃ ᐊᑑᑎᔪᓄᑦ ᐃᓅᔪᑦᓴᐅᓂᖏᓐᓂᒃ ᐅᓗᕆᐊᓇᕐᑐᒦᒍᓐᓀᓗᑎᒃ ᐊᒻᒪᓗ 

ᑲᒪᒃᑭᓗᑦᑕᐅᔪᓐᓀᓗᑎ. 

ᑖᓐᓇ ᒪᓕᒐᖅ ᑐᓐᖓᕕᓕᒃ ᒪᑐᒥᖓ ᐱᖁᔭᕐᒥᒃ ᐅᓇᑕᕐᑕᐅᖁᓪᓗᒍ ᐱᑯᑦᓱᓂᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ 

ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᑦᑎᑕᐅᔪᓂᒃ ᓱᓕᓗ ᑌᒃᑯᐊ ᑯᐯᒃᒥ ᐃᓅᔪᓕᒫᑦ 

ᐱᒍᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᕐᓱᕆᐊᖃᕐᓂᖏᓐᓂᒃ ᖃᓄᐃᓐᓇᖏᑦᑐᒥ, ᐅᓇ ᐱᖁᔭᖅ ᒪᓕᑦᓱᓂ ᐋᓐᓂᐊᓯᐅᕐᓂᓄᑦ 

ᐱᒍᑦᔨᓂᕐᓂᒃ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂᒃ ᐊᒻᒪᓗ ᐅᑯᐊ ᑲᕙᒪᒃᑯᑦ ᐊᐅᓚᑦᔭᕆᐊᕐᓂᒧᑦ ᐸᕐᓇᐅᑎᖏᑦ 

ᐅᓇᑕᕐᓂᓂᕐᒧᑦ ᑲᒪᒃᑭᓘᑎᓂᒃ ᑕᒪᒃᑯᓂᖓ ᐃᓄᑐᖃᐅᓕᕐᑐᓂᒃ 2017-2022. 

2. ᑐᑭᖃᕐᑎᑕᐅᓂᖏᑦ ᐅᖃᐅᓰᑦ

ᑎᒥᒻᒪᕇᑦ

ᐅᓇ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᒃ (UTHC) ᐊᒻᒪᓗ ᐅᓇ ᐃᓅᓕᑦᓯᕕᒃ ᐋᓐᓂᐊᕕᒃ (IHC) 

NRBHSS ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂᒃ 

ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ (NRBHSS) 

ᐃᓕᐊᕐᕈᒫᖃᕐᓂᖅ 

ᑕᒐ ᐊᑕᐅᓯᐊᕐᓗᓂ ᐊᒻᒪᓘᓐᓃᑦ ᐊᒥᓱᐃᕐᑐᓗᓂ ᐱᓂᐊᕐᓂᖅ, ᐊᒻᒪᓘᓐᓃᑦ ᓈᒻᒪᓈᓐᖏᑐᖃᖃᑦᑕᐸᑦ 

ᐱᓂᐊᕐᓂᑯᑦ, ᐃᒫᒃ ᐱᓂᐊᕐᓂᐅᖃᑦᑕᓱᑎᒃ ᐃᓅᖃᑎᒌᑦ ᐊᑯᕐᖓᓂ ᑌᑰᓇᓗ ᑕᑎᑕᒌᑦᓯᐊᑐᑦᓴᐅᒐᓗᐊᕐᓱᑎᒃ 

ᐊᒻᒪᓗ ᐃᒫᒃ ᐱᔪᖃᓚᕿᔪᖃᕐᐸᑦ, ᐱᔮᕐᓱᓂᕐᒧᑦ ᐊᒻᒪᓘᓐᓃᑦ ᐱᔮᕆᓐᖏᑐᒥᒃ, ᐱᔮᕐᓱᓂᕐᒥᒃ ᐊᒻᒪᓘᓐᓃᑦ 

ᐃᓱᒫᓗᑦᑎᓯᓂᕐᒥᒃ ᐃᓄᒻᒧᑦ.  (ᐊᓪᓚᖏᓂ. 2, ᑐᑭᐊᓂ ᐊᓪᓚᓯᒪᔪᑦ. 3 ᐱᖁᔭᖅ ᐅᓇᑕᕐᑕᐅᖁᓪᓗᒍ 

ᑲᒪᒃᑭᓗᓐᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᑦᑐᓂᒃ).  

ᐃᓄᒃ ᐊᑦᑕᓇᕐᑐᒦᑦᑎᑕᐅᓚᕿᔪᖅ ᐊᑑᑎᔭᐅᔪᒧᑦ 

ᓇᓪᓕᐊᒃ ᐃᓄᒃ ᐃᓄᒻᒪᕆᐅᓕᕐᓱᓂ ᑖᑦᓱᒪᓗ ᐱᒐᓱᐊᕈᓐᓇᓂᖓ ᕿᓄᒍᑎᖃᕐᓗᓂ ᐊᒻᒪᓘᓐᓃᑦ 

ᐃᑲᔪᕐᑕᐅᒍᑎᖃᕐᓗᓂ ᑕᒐ ᒫᓐᓇᐅᓂᖓᓂ ᐊᒻᒪᓘᓐᓃᑦ ᐊᑌᓐᓇᑐᒥᒃ ᐱᒃᑲᓂᖅᖃᔦᕐᓯᒪᔪᖅ ᐱᑦᔪᑎᖃᕐᓗᓂ 

ᒪᑯᓂᖓ ᑕᒐ ᐊᔪᕐᓇᒪᑦ, ᐱᒍᓐᓇᖏᕐᓯᒪᒐᒥ, ᐋᓐᓂᐊᒧᑦ, ᖃᓂᒻᒪᓯᕐᒧᑦ, ᐊᖅᖁᓇᕐᓂᕋᒥ, ᓴᓐᖐᓕᓯᒪᒐᒥ 

ᐊᒻᒪᓘᓐᓃᑦ ᐱᐅᓯᕐᓗᑲᒥ, ᑕᒪᓐᓇᓗ ᑎᒥᒥᒍᓪᓘᓃᑦ, ᐃᒃᐱᒍᓲᑎᖏᑦ ᐊᒻᒪᓘᓐᓃᑦ ᐃᓱᒪᒥᒎᕐᑐᖅ ᐱᐅᓯᖓ 

(ᐊᓪᓚᖏᓂ. 2, ᑐᑭᐊᓂ. 4 ᐱᖁᔭᖅ ᐅᓇᕐᑕᑕᐅᖁᑦᓱᒍ ᑲᒪᒃᑭᓗᓐᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ 

ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᑦᑐᓂᒃ ᐊᑑᑎᔪᒧᑦ). 

ᐃᓄᒃ ᐱᓇᓱᐊᔨᐊᖓᑦ ᑕᒡᕙᓂ ᑎᒥᒻᒪᕆᒻᒥ  ᐊᒻᒪᓘᓐᓃᑦ ᑖᑦᓱᒪᓂ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ 

ᐃᓄᓕᕆᓂᕐᒧᑦ ᐱᒍᑦᔨᓂᕐᓂ NRBHSS 

ᑖᓐᓇ ᐋᓐᓂᐊᓯᐅᑎᒻᒪᕆᒃ, ᑭᒍᑎᓐᓂᐊᑎ, ᐃᕐᓂᓱᑦᓰᔨ, ᐱᓇᓱᒃᑐᑦ ᐃᓚᖓᑦ, ᐋᓐᓂᐊᓯᐅᑎᒻᒪᕆᐅᓂᕐᒥᒃ 

ᐱᓕᒡᒐᓴᕐᑐᖅ, ᑐᓵᔨ, ᐱᔭᕆᐅᕐᓴᑕᐅᔪᖅ, ᐃᑲᔪᖃᑦᑕᑐᖅ ᐊᑮᑦᑐᒥᒃ ᐊᒻᒪᓘᓐᓃᑦ ᐊᓯᐊ ᐃᓄᒃ 

ᐱᒍᑦᔨᕕᒻᒥᐅᑕᖅ ᑐᕃᓐᓇᑐᒥᒃ ᑭᒡᒐᑐᕐᓱᒍ ᐅᓇ ᑎᒥᒻᒪᕆᒃ ᐊᒻᒪᓘᓐᓃᑦ ᑖᓐᓇ NRBHSS (ᐊᓪᓚᖏᓐᓂ 

2, ᑐᑭᐊᓂ 5 ᐱᖁᔭᖅ ᐅᓇᑕᕐᑕᐅᖁᓪᓗᒍ ᑲᒪᒃᑭᓗᓐᓂᖅ ᑖᒃᑯᓂᖓ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ 

ᐃᓄᓐᓂᒃ ᐃᓄᒻᒪᕆᐅᓕᕐᑐᓂᒃ ᐊᑦᑕᓇᕐᑐᒦᑦᑐᓂᒃ ᐊᑑᑎᔭᐅᔪᒧᑦ).   

 

ᐋᓐᓂᐊᓯᐅᕐᓂᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᕕᒻᒥ ᐊᑐᐃᓐᓇᓯᑦᑕᕕᒃ 

 

ᓇᐅᑐᐃᓐᓇᐅᓗᓂ ᐃᓄᒃ, ᑲᑐᑦᔨᕕᒃ, ᐱᒐᓱᐊᖃᑎ, ᐊᖓᔪᖅᖃᐅᕕᒃ ᐊᒻᒪᓘᓐᓃᑦ ᑲᒻᐸᓂᖅ ᐱᓯᒪᔪᖅ 

ᐋᓐᓂᐊᓂᓕᕆᓂᕐᒥᒃ ᑲᒪᒋᐊᒥᒃ ᐊᒻᒪᓘᓐᓃᑦ ᐃᓄᓕᕆᓂᕐᒧᑦ ᐱᒍᑦᔨᓂᕐᓂᒃ ᐊᒃᑐᐊᔪᒥᒃ ᑐᕃᓐᓇᓱᒍ ᑖᓐᓇ 

ᐊᑐᕐᑎ ᑭᒡᒐᑐᕐᑕᐅᔪᖅ. 

 

ᐊᑐᕐᑎ ᑭᒡᒐᑐᕐᑕᐅᔪᖅ 

ᓇᐅᑐᐃᓐᓇᖅ ᐃᓄᒃ ᑲᒪᒋᔭᐅᖃᑦᑕᓲᖅ ᐊᒻᒪᓘᓐᓃᑦ ᐱᒍᑦᔭᐅᖃᑦᑕᑐᖅ ᐱᒍᑦᔨᕕᐅᔪᒥᑦ, 

ᓇᓪᓕᐊᓄᑐᐃᓐᓇᐅᒐᓗᐊᕐᐸᑦ ᖃᓄᐃᑦᑑᒐᓗᐊᕐᐸᑦ ᐋᓐᓂᐊᓯᐅᕐᓂᓕᕆᔪᖅ ᐊᒻᒪᓘᓐᓃᑦ ᐃᓄᓕᕆᓂᕐᒥᒃ 

ᐱᒍᑦᔨᕕᒃ. 

 

CSQC ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᐱᒍᑦᔨᕕᓐᓂ ᑭᒡᒐᑐᕐᑎ  

 

ᐅᓐᓂᓗᒐᐅᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᑐᑦᓴᐅᓂᖏᓐᓂᒃ ᐱᒍᑦᔭᐅᔪᑦ ᑭᒡᒐᑐᕐᑎ 

 

ᑲᑐᑦᔨᕈᑎᒋᑦᓱᒍ ᐃᑲᔪᕐᑕᐅᓂᑦᓴᒥᒃ ᑲᒪᕙᓪᓕᐊᓯᓂᖅ (« PIC ») 

 

ᑕᒪᓐᓇ ᑲᑐᑦᔨᕈᑎᒋᑦᓱᒍ ᐃᑲᔪᕐᑕᐅᓂᑦᓴᒥᒃ ᑲᒪᕙᓪᓕᐊᓯᓂᖅ ᐊᒃᑐᐊᔭᓕᒃ ᐱᔪᑦᓴᐅᔮᕐᕕᓕᓐᓄᑦ ᐱᔪᓂᒃ 

ᐊᑦᔨᒌᑦᔭᖏᑦᑐᓄᑦ ᐱᒐᓱᐊᕐᑐᓄᑦ ᐱᓇᓱᐊᕐᓂᓂ ᐋᓐᓂᐊᓯᐅᕐᓂᓂ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᕕᓐᓂ, ᐱᖁᔭᓕᕆᔪᑦ 

ᐊᒻᒪᓗ ᐃᓄᓕᒫᑦ ᐅᖑᒪᔭᐅᔪᑦᓴᐅᓂᖓᓐᓂᒃ ᑕᒪᒃᑯᐊᓗ ᐱᓇᓱᐊᕐᑐᑦ ᐃᓄᑐᖃᐅᓕᕐᑐᓕᕆᑦᓱᑎᒃ ᐊᒻᒪᓗ 

ᓇᐅᑐᐃᓐᓇᓂᒃ ᐊᓯᒋᒻᒥᔭᖏᓐᓂᒃ ᐃᓄᒻᒪᕆᐅᓕᕐᓱᑎᑦ ᐊᑦᑕᓇᕐᑐᒦᓚᕿᔭᕐᓂᒃ ᐊᑑᑎᔭᐅᔪᒧᑦ.  ᑕᒪᑐᒪ ᐱᑦᔪᑎᖓ 

ᑲᒪᒋᔭᐅᕙᓪᓕᐊᓂᖓᑕ ᐃᖏᕐᕋᑎᑕᐅᑦᓯᐊᖁᑦᓱᒍ ᑲᒪᒋᔭᐅᒍᑎᖓ ᑲᒪᒃᑭᓗᑦᑕᐅᔪᖃᕐᐸᑦ ᖃᐅᔨᓂᐊᕐᑕᐅᒋᐊᖃᕐᓱᓂ 

ᐊᒻᒪᓗ ᐊᑕᐅᑦᓯᑰᕐᑎᑕᐅᒋᐊᖃᕐᓱᓂ ᐃᓚᒋᑦᓱᒋᑦ ᐱᒐᓱᐊᖃᑕᐅᔪᑦ ᓯᕗᓕᕐᓗᒍ ᑲᒪᔪᑦ ᑕᒪᑐᒥᖓ ᐅᓇᕐᑕᑕᐅᓕᕐᑎᓗᒍ 

ᐱᖃᑕᐅᔪᑦ ᑲᒪᒃᑭᓗᑦᑕᐅᖃᑦᑕᓂᖅ. 

 
3. ᑐᓐᖓᕕᖏᑦ 

 

3.1 ᐃᓪᓕᕆᔭᖏᑦ 

 

ᐃᓱᒪᒋᑦᓱᒍᓕ ᐃᓕᖓᔪᖅ ᐃᓅᑉ ᐃᓅᒍᓯᖓᑕ ᐱᐅᓯᖓ ᐊᑦᑕᓇᓐᖏᑐᒥᒃ ᑲᒪᒋᔭᐅᒍᓯᖃᕐᓂᖅ, 

ᐅᕙᑦᑎᒍᑦ ᐃᓕᑕᕆᕙᕗᑦ ᒪᑯᐊ ᐃᓂᓪᓚᖓᐅᓯᖓᒍᑦ ᐃᓪᓕᓇᕐᑐᑦ: 

 

3.1.1 ᐃᓚᓐᓂᓴᐅᑎᖏᑦ 

 

ᓄᐃᑕᑎᑕᐅᔪᖅ ᑕᒪᒃᑯᑎᒎᓈᕐᓱᓂ ᐃᓅᖃᑎᒌᓐᓂᑯᑦ ᑕᓯᐅᕐᓯᔭᐅᔪᑦ ᖃᓄᕐᑑᕈᑎᓄᑦ ᐱᑦᓱᒋᑦ 

ᐱᕙᓪᓕᖁᑎᑦᓴᖓ ᓇᐅᓕᒫᑦ. 

3.1.2 ᓲᓱᑦᓴᓂᕐᒧᑦ 

 

ᐃᓗᓯᖃᕐᓱᓂ ᐃᓕᑕᕆᒍᓐᓇᓱᒍ ᐱᒍᓐᓇᒪᐅᒃ ᐱᓂᐊᕐᓂᖃᕐᓂᑯᑦ ᐊᓯᒥᓄᑦ ᐃᓗᓯᖃᕐᓗᓂ 

ᐊᓐᓂᓇᕐᑐᑐᑦ ᐱᓂᐊᕐᕕᒋᓗᒍ ᐊᒻᒪᓗ ᐱᓪᓚᕆᐅᑎᒻᒪᕆᑦᓱᒍ ᐊᑦᓱᐊᓗᒃ. 

 

 

3.1.3. ᐱᓇᓱᐊᖃᑎᒌᒍᑕᐅᓂᖓ 

 

ᓄᐃᑎᑕᐅᔪᖅ ᑕᒪᒃᑯᑎᒎᓇ ᑐᓂᓯᒪᕕᖃᕐᓂᑯᑦ ᐊᖏᕐᓯᒪᑦᓱᒍ ᑕᒣᓐᓄᑦ ᐃᓕᖓᓗᓂ 

ᐃᓚᐅᕕᖃᖁᑦᓱᒋᑦ ᐊᒻᒪᓗ ᐱᓇᓱᐊᕈᑎᒋᓗᒍ ᑲᑐᑦᔮᕆᓗᒍ, ᐃᓚᖃᕐᓗᓂ ᐃᓗᐃᑦᑑᓗᑎᒃ 

ᐃᓚᐅᔪᑦ, ᐊᑐᕐᑏᑦ, ᑖᒃᑯᐊᓗ ᐃᓚᖏᑦ ᐊᒻᒪᓗ ᐱᒐᓱᐊᖃᑕᐅᔪᑦ ᑎᑭᐅᑎᔭᐅᑦᓯᐊᖁᓗᒍ 

ᐃᓘᓐᓀᓄᑦ ᑐᕌᕐᓂᕆᔭᐅᓗᓂ. 

 

 

3.1.4 ᑲᒪᒋᔭᑦᓴᖃᕐᑎᑕᐅᓂᖅ 

 

ᓴᖅᕿᔮᕐᑎᑕᐅᔪᖅ ᐊᒥᒐᓐᖏᑐᒥᒃ ᐊᒻᒪᓗ ᓵᑕᑦᓴᐅᒍᑎᒋᓗᒍ ᐃᑲᔪᕈᓐᓇᓂᐊᕋᒥ 

ᑎᑭᐅᑎᔭᐅᓚᕿᓗᒍ ᑖᑦᓱᒪ ᑎᒥᒻᒪᕆᐅᑉ ᑭᒡᒐᑑᑎᖓ ᑕᐅᑐᖏᓐᓇᓂᒃᑯᑦ ᐊᑑᑎᔭᐅᔪᒥᒃ 

ᐊᒻᒪᓗ ᑭᓐᖒᒪᔭᖏᓐᓂᒃ ᑖᑦᓱᒪᐅᑉ ᐊᑐᕐᑎᐅᑉ ᐊᒻᒪᓗ ᑌᒃᑯᐊ ᖃᓂᑕᖏᑦᑕ ᐊᖑᑕᐅᑉᐸᑦ 

ᐊᕐᓇᐅᐸᓘᓐᓃᑦ ᓇᓪᓕᐊᒃ. 

3.2 ᑕᓯᐅᕐᑎᒋᓇᕐᑐᑦ ᑐᓐᖓᕕᓕᐊᒍᓯᒪᔪᑦ 
 

ᑕᑲᒃᑯᐊᑕᒐ ᑕᓯᐅᕐᑎᒋᓇᕐᑐᑦ ᑐᓐᖓᕕᓕᐊᒍᓯᒪᔪᑦ ᐊᑐᕐᑕᐅᓚᕿᕗᑦ ᒪᑯᓂᖓ ᐅᖃᕐᑕᐅᓯᒪᔪᓂᒃ 

ᐃᓪᓕᕆᔭᕐᓂᒃ.  ᑖᒃᑯᐊ ᐊᑐᕐᑕᐅᑎᑕᐅᓂᖏᑦ ᐊᒻᒪᓗ ᐊᑕᕕᒋᑦᓯᐊᓗᒋᑦ ᐃᑲᔪᕐᑎᒋᓇᕐᓂᐊᑐᑦ 

ᑎᑭᐅᑎᓂᕐᒧᑦ ᑖᒃᑯᓂᖓ ᑐᕌᕐᑕᐅᒍᒪᔪᓂᒃ ᑖᑦᓱᒧᖓ ᒪᓕᒐᕐᒧᑦ. 

 

3.2.1 ᐃᓂᕐᑎᕆᐅᑕᐅᓯᒪᓪᓗᑐᕐᑐᖅ 

 

ᖃᓄᐃᑦᑑᒐᓗᐊᕐᐸᑦ ᓱᓇᐅᒐᓗᐊᕈᓂ ᐃᓕᐊᕐᕈᒫᖃᕐᓂᖅ ᒪᓂᒻᒥᒍᑕᐅᑐᐃᓐᓇᓚᖓᓐᖏᓚᖅ. 

 

3.2.2 ᓯᕗᓕᐅᕆᒋᐊᕐᓯᒪᐅᑕᐅᔪᑦ 

 

ᓯᕗᓕᐅᕆᒋᐊᕈᑎᒋᑦᓱᒍ ᒪᑭᑕᕕᖃᕐᐳᒍᑦ ᓂᑦᔮᒍᑎᒋᓗᒍ ᐃᓕᐊᕐᕈᒫᒍᓂᖏᑦ ᑖᒃᑯᐊ ᐊᑐᕐᑏᑦ 

ᐊᒻᒪᓗ ᓵᓐᖓᓗᒍ ᑕᒪᓐᓇ ᐱᓀᓗᑕᖅ ᓄᐃᑕᔪᒃᑯᑦ, ᐅᖃᑦᓯᐊᑐᐃᓐᓇᓗᒍ ᐊᒻᒪᓗ 

ᐃᔨᕋᕐᑑᑎᒋᒍᓐᓀᓗᒍ. 

 

3.2.3 ᓲᓱᑦᓴᕈᑎᖃᕐᓂᖅ ᐃᓕᖓᔪᖅ ᐱᒍᓐᓇᐅᑎᖏᓐᓂᒃ ᐊᒻᒪᓗ ᑯᒻᒪᒋᔭᖏᓐᓂᒃ ᑭᓐᖒᒪᑦᓱᒋᑦ ᑖᒃᑯᐊ ᑦ 

 

ᐃᓚᖃᕐᑎᓗᒍ ᓲᓱᑦᓴᐅᑎᑦᑎᓂᒃ ᐱᒍᓐᓇᐅᑎᖏᑦᑕ ᑖᒃᑯᐊ ᐊᑐᕐᑏᑦ ᑌᒫᒃ ᐅᖃᐅᓯᐅᒻᒪᑕ 

ᑌᑲᓂ ᐱᖁᔭᖏᓐᓂ ᓲᓱᑦᓴᓂᕐᒧᑦ ᐋᓐᓂᐊᓯᐅᕐᓂᓕᕆᓂᕐᒧᑦ ᐱᒍᑦᔨᓂᕐᓂ ᐊᒻᒪᓗ 

ᐃᓄᓕᕆᓂᕐᒧᑦ ᐱᒍᑦᔨᓂᕐᓂ ᐊᒻᒪᓗ ᐅᓇ ᑯᐯᒃ ᐊᖏᕈᑎᒋᓯᒪᔭᖏᑦ ᐃᓅᔪᓕᒫᑦ 

ᐱᒍᓐᓇᐅᑎᖏᑦ ᐊᒻᒪᓗ ᐃᓱᒪᕐᓱᕈᑎᖏᑦ ᐊᒻᒪᓗ ᑲᒪᒍᓐᓇᓗᓂ ᑭᓐᖒᒪᔭᖏᓐᓄᑦ 

ᐊᑐᐃᓐᓇᖃᕐᑎᓯᓂᒃᑯᑦ ᐋᖅᕿᓯᒪᑦᓯᐊᑐᒥᒃ ᑲᒪᒋᔭᐅᑦᓯᐊᕈᑎᑦᓴᓂᒃ ᐊᒻᒪᓗ ᐱᒍᑦᔭᐅᓂᕐᓂᒃ. 

 

3.2.4 ᐊᖏᕋᒥ ᐊᓪᓚᕕᑦᓴᔭᖅ ᑭᓪᓕᖃᕈᑎᒃ ᑲᒪᒋᔭᐅᓂᑦᓴᒥᒃ 

 

ᑖᓐᓇ ᐊᖏᕈᑎᖓ ᑖᑦᓱᒪ ᐊᑐᕐᑎᐅᑉ ᐊᒻᒪᓘᓐᓃᑦ ᓇᓪᓕᐊᓄᑦ ᐊᖑᑕᐅᒍᓂ ᐊᕐᓇᐅᒍᓂᓘᓐᓃᑦ 

ᐃᓕᑕᕆᔭᐅᔪᑎᒍᑦ ᑲᒪᔨᖓᑕ ᐱᔭᐅᓯᒪᔭᕆᐊᖃᕐᐳᖅ ᓯᕗᓂᐊᒍᑦ ᑲᒪᒋᔭᐅᒋᐊᓚᐅᓐᖏᓂᖓᓂ 

ᖃᓄᑐᐃᓐᓇᖅ ᑲᒪᒋᔭᐅᓂᐊᕈᓂ ᐅᒡᕙᓘᓐᓃᑦ ᐱᒍᑦᔨᕕᑎᒍᑦ, ᐊᑐᕐᓂᐊᖏᑦᑐᓕ ᓗᓂ 

ᑭᓯᒥᐅᑎᑕᐅᓐᖏᑯᓂ ᑕᒪᑐᒧᖓ ᐋᖅᕿᑕᐅᒪᔪᒧᑦ ᑌᒫᒃ ᐅᖃᕐᑕᐅᓯᒪᒻᒪᑦ ᑕᒪᑐᒧᖓ ᐱᖁᔭᕐᒧᑦ. 

 

3.2.5 ᐊᑦᑕᓇᓐᖏᓯᐊᕐᑐᒦᓪᓗᓂ ᑲᒪᒋᔭᐅᓂᖃᕐᓂᖅ ᐊᒻᒪᓗ ᐱᓇᓱᐊᕐᕕᐅᔪᒥ ᓇᔪᕐᑕᖓ ᐊᕙᑎ 

 

ᑖᓐᓇ ᑎᒥᒻᒪᕆᒃ ᐊᒻᒪᓗ ᐅᓇ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᔨᒃᑯᑦ ᐊᒻᒪᓗ 

ᐃᓄᓕᕆᓂᕐᒧᑦ ᐱᒍᑦᔨᓂᕐᓂ ᐊᑐᖁᔭᐅᒍᑎᖃᕐᐳᑦ ᑲᔪᓯᑎᒋᐊᖃᕐᓱᒍ 

ᐊᐅᓚᑦᔭᕆᐊᕈᑎᖃᕐᑐᓴᐅᓂᕐᒥᒃ ᑐᑭᐊᒍᑦ ᐱᐅᓯᖃᕈᑎᒋᓗᒍ ᖁᓚᕐᓇᖏᑦᑐᑯᑦ ᐃᒫᒃ ᑕᒪᕐᒥᓯᐊᖅ 

ᐊᑐᕐᑏᑦ ᐊᒻᒪᓗ ᐃᓘᓐᓇᖏᑦ ᑌᒃᑯᐊᑕᐅᖅ ᐱᓇᓱᐊᕐᑐᑦ ᑕᒡᕙᓂ ᑎᒥᒻᒪᕆᒻᒥ ᐅᒡᕙᓘᓐᓃᑦ 

ᐱᓇᓱᒃᕕᓖᑦ ᑖᑦᓱᒥᖓ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ 

ᐱᒍᑦᔨᓂᕐᓂ ᑎᕐᓕᓇᑦᓯᐊᑑᓗᓂ ᐊᕙᑎᒥᓂ ᓇᔪᕆᐊᖓ, ᑫᒥᑕᐅᓗᓂ ᑕᒪᑐᒧᖓ ᐃᓅᑉ 

ᐱᐅᓯᑦᓴᔭᖓᓄᑦ ᓲᓱᑦᓴᓂᕐᒧᑦ ᐊᒻᒪᓗ ᓴᖅᕿᔮᑦᓯᐊᓂᖃᕐᓗᓂ ᐱᓐᖏᓯᕐᑐᕈᑎᖃᓐᖏᑐᒥᒃ. 

3.2.6 ᖃᐅᔨᓂᐊᕈᑎᖃᕐᓂᖅ ᐊᒻᒪᓗ ᑲᑐᑦᔮᖃᕐᓂᖅ ᐱᓇᓱᐊᖃᑎᒌᒍᑎᒋᑦᓱᒍ 

 

ᖃᐅᔨᓂᐊᕐᓂᖅ ᐊᒻᒪᓗ ᑲᑐᑦᔮᖃᕐᓂᖅ ᐱᓇᓱᐊᖃᑎᒌᒍᑎᒋᑦᓱᒍ ᐊᑯᕐᖓᓂ ᑕᒪᒃᑯᐊ ᐊᑦᔨᒌᑦᔭᒐᑎᒃ 

ᐱᓇᓱᐊᕐᑐᐃᑦ, ᓱᒐᓗᑦᑐᒥᒃ ᑌᓗᒋᑦ ᒪᑯᐊ ᐱᒍᓐᓇᐅᑎᓖᑦ, ᐃᓕᒃᑰᑎᕐᑐᑦ ᐱᓇᓱᐊᕐᕖᑦ ᐅᒡᕙᓘᓐᓃᑦ 

ᐊᑦᔨᒌᓐᖏᑑᑏᑦ ᐃᒻᒥᑯᐊᕐᑎᓱᑎᒃ ᐱᓕᕆᕕᒻᒥᒍᑦ ᐱᔪᑦ, ᓱᓕᓗ ᐃᓚᒋᒻᒥᓗᒋᑦ ᐃᓘᓐᓇᖏᑦ 

ᐊᒃᑐᐊᔪᓕᒫᑦ ᐊᒻᒪᓗ ᑎᒥᐅᔪᑦ ᑲᒪᖃᑦᑕᑐᑦ ᐊᒻᒪᓘᓐᓃᑦ ᐱᒍᑦᔨᕕᐅᔪᑦ, ᐊᑐᕐᑏᑦ ᑲᑎᒪᔨᐊᕈᖏᑦ, 

ᓄᓇᓯᒪᔪᑦ ᑲᑎᒪᔨᐊᕈᖏᑦ ᐊᒻᒪᓗ ᑲᑐᑦᔨᖃᑎᒌᓐᓃᑦ ᐊᑐᓪᓗᐊᕆᐊᖃᕐᐳᑦ. 

 

 
4. ᑐᕌᕐᑕᐅᒍᒪᔪᑦ 

 

ᐅᓇ ᐱᑦᔪᑎᒋᓗᐊᕐᑕᖓ ᑐᕌᕈᒪᔭᖓᑕ ᑖᑦᓱᒪ ᒪᓕᒐᐅᑉ ᓄᖅᖃᑎᖁᑦᓱᒍ ᐃᓕᐊᕐᕈᒫᕆᔭᐅᓂᖅ ᐃᓂᓪᓓᓂᒃᑯᑦ 

ᑐᑭᒧᐊᒍᑎᑦᓴᓂᒃ, ᐋᖅᕿᓯᒪᐅᑎᑦᓴᓂᒃ ᐊᒻᒪᓗ ᐱᑦᔪᓯᕐᓂᒃ ᐊᑐᕋᔭᕐᑐᓂᒃ. 

 

ᑖᓐᓇ ᑐᕌᕐᑕᖓ ᑖᑦᓱᒪᐅᑉ ᒪᓕᒐᐅᑉ ᐋᖅᖀᓯᒪᖁᑦᓱᒍ ᐃᓂᓪᓚᓗᒋᑦ ᖃᓄᐃᓕᖓᐅᓯᑦᓴᓂᒃ ᐃᓱᐊᕐᓂᖓᒍᑦ 

ᐃᖏᕐᕋᓯᐊᖁᓪᓗᒍ ᐊᒻᒪᓗ ᐱᐅᓯᒋᐊᖁᑦᓱᒍ ᖃᓄᐃᓕᖓᓂᕆᓕᕐᑕᖓ ᖃᓄᐃᓐᖏᓯᐊᕆᐊᖃᕐᓂᖏᑦᑕ ᐊᒻᒪᓗ 

ᓱᕐᕃᑑᒍᑎᑦᓴᖏᑦ ᑖᒃᑯᐊ ᐃᓄᐃᑦ ᐱᔨᑦᓯᔭᐅᔪᑦ.

ᑐᕌᕐᑎᑎᕐᓱᓂ ᖁᓚᕐᓇᖏᑦᑐᑯᑦ ᐅᖑᒪᔭᐅᑦᓯᐊᓗᑎᒃ, ᖃᓄᐃᓐᖏᑑᓂᖏᑦ ᐊᒻᒪᓗ ᐱᐅᔪᒧᑦ ᐃᓅᓯᕐᒧᑦ ᐱᓗᑎᒃ 

ᐊᑐᕐᑏᑦ.  ᑖᒃᑯᐊ ᐱᒍᑦᔭᐅᒍᑏᑦ ᐊᑐᐃᓐᓇᐅᑎᑌᑦ ᑖᒃᑯᓄᖓ ᐃᓄᓐᓄᑦ ᐱᑕᖃᕆᐊᖃᕐᓱᑎᒃ ᓲᓱᑦᓴᓂᖃᕐᓗᑎᒃ 

ᑎᒥᖏᒍᑦ ᐊᒻᒪᓗ ᐃᓱᒪᖏᒍᑦ ᖃᓄᐃᓐᖏᑑᓗᑎᒃ ᐃᓄᐃᑦ ᓇᒻᒥᓂᖅ ᐃᒻᒥᑯᑦ, ᓇᓃᒃᑲᓗᐊᕈᑎᒃ ᓇᔪᕐᑕᖓᑦ: 

ᐊᓂᕐᕋᒥᓂ, ᑲᒪᒋᔭᐅᕕᒻᒥ, ᐋᓐᓂᐊᕕᒻᒥ ᐅᒡᕙᓘᓐᓃᑦ ᐊᓯᐊᓂ ᑲᒪᒋᔭᐅᕕᐅᒻᒥᔪᒥ. 

 

ᑐᕌᕐᑎᑎᕐᓱᓂ ᓱᒐᓗᑦᑕᕆᑦᓱᒋᑦ ᐃᒣᑦᑐᑦ: 
 

 ᖁᓚᕐᓇᖏᑦᑐᑯᑦ ᐱᖁᓪᓗᒍ ᐅᖑᒪᔭᐅᑦᓯᐊᓂᖅ, ᓱᕐᕃᑑᓂᖅ ᐊᒻᒪᓗ ᖃᓄᐃᓐᖏᓯᐊᕐᑑᓂᖅ 

ᐃᓅᓯᕐᒥᓂ ᑖᒃᑯᓄᖓ ᐊᑐᕐᑎᓄᑦ ᐊᑐᓕᕐᑎᓯᓂᒃᑯᑦ ᐱᑦᔪᓯᕐᓂᒃ ᓄᖅᖃᖁᑦᓱᒍ ᐃᓕᐊᕐᕈᒫᒍᓂᖅ. 

 

 ᓇᓗᓀᕐᓗᒍ ᐊᒻᒪᓗ ᑲᒪᒋᒻᒥᓗᒍ ᐊᑑᑎᔭᐅᔪᑦ ᐃᓕᐊᕐᕈᔫᖃᕐᑎᓗᒍ ᐊᖃᒍᐃᓐᓈᐱᒃ 

ᐱᑲᐱᒍᑎᒋᓗᒍ ᐊᒻᒪᓗ ᐱᑦᓯᐊᑐᒥᒃ. 

 

 ᓄᖅᖃᑕᐅᖁᓪᓗᒍ ᐃᓕᐊᕐᕉᓂᖅ ᐃᑯᓪᓚᑎᑦᓯᓂᒃᑯᑦ ᓱᒃᑯᓇᕐᑐᓄᑦ ᑎᑭᐅᑎᒍᑕᐅᖃᑦᑕᓂᖅ ᐊᒻᒪᓗ 

ᐱᒋᐊᓪᓚᑖᓯᓐᓇᐅᓂᖓ. 

 

 ᓴᐳᓐᓂᐊᓗᒍ ᑲᔪᓯᔪᒥᒃ ᐃᓱᐊᕐᓯᒋᐊᖏᓐᓇᓗᓂ ᐋᓐᓂᐊᓯᐅᕐᑕᐅᓂᖅ ᐊᒻᒪᓗ ᐱᓇᓱᒃᕕᐅᑉ 

ᐱᓕᕆᐅᓯᖓ ᐊᒻᒪᓗ ᑲᒪᒋᔭᐅᑦᓯᐊᓗᑎᒃ ᑲᒪᒋᔭᐅᔪᑦ. 

 

 ᓯᕗᒧᐊᑦᑎᓗᒍ ᓲᓱᒋᔭᖃᕐᓂᖅ, ᑐᓐᖓᓇᕐᓗᓂ ᐊᒻᒪᓗ ᑲᒪᑦᓯᐊᑐᓄᑦ ᐋᓐᓂᐊᓯᐅᕐᑕᐅᓂᖅ ᐊᒻᒪᓗ 

ᐱᓇᓱᐊᕐᕕᐅᔫᑉ ᓇᔪᕐᑕᖓ. 

 

 ᐃᑲᔪᕐᓗᒋᑦ ᐃᓄᐃᑦ ᐱᒐᓱᐊᕈᑎᓖᑦ ᐊᔪᐃᓐᓈᕆᑦᓱᒍ ᓄᖅᖃᐅᔭᐅᖁᑦᓱᒍ ᐃᓕᐊᕐᕈᒫᖃᕐᓂᖅ. 

 

 ᖃᐅᔨᒪᑎᓪᓗᒋᑦ ᐊᒻᒪᓗ ᐱᒍᓐᓇᓯᑎᓪᓗᒋᑦ ᐃᓄᐃᑦ ᐱᓇᓱᐊᕐᕕᓖᑦ ᑖᑦᓱᒥᖓ ᑎᒥᒻᒪᕆᒻᒥᒃ ᐊᒻᒪᓗ 

ᑖᒃᑯᓇᓂ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ 

ᐊᒻᒪᓗᑦᑕᐅᖅ ᑖᒃᑯᐊ ᐋᓐᓂᐊᓂᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ ᐱᒍᑦᔨᕕᖏᓐᓃᑐᑦ ᐱᑦᔪᑎᒋᓗᒋᑦ 

ᐱᔭᑦᓴᖓᓐᓂᒃ ᑲᔪᓯᑎᒋᐊᓕᒻᒥᒃ ᐊᒻᒪᓗ ᐆᒥᖓ ᐱᓪᓚᕆᐅᓂᖓᓂᒃ ᐅᖃᕈᑎᖃᕆᐊᒥᒃ ᐊᓱᐃᓛᒃ 

ᐱᑕᖃᕐᐸᑦ ᐃᓕᐊᕐᕉᒫᒍᓕᕐᑐᒥᒃ. 

 

 ᖁᓚᕐᓇᖏᑦᑐᑯᑦ ᑐᑭᓯᒪᓗᒍ ᐊᒻᒪᓗ ᓲᓱᒋᓗᒍ ᑖᓐᓇ ᐱᖁᔭᖅ ᓄᖅᖃᑎᑕᐅᖁᑦᓱᒍ ᐃᓕᐊᕐᕈᒫᖃᕐᓂᖅ 

ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᓂᒃ 

ᐊᑑᑎᔪᓄᑦ. 

5. ᐱᕕᑦᓴᖃᕐᕕᖓ, ᑐᓴᐅᒪᔭᐅᑎᑕᐅᓂᖓ ᐊᒻᒪᓗ ᓯᐊᒻᒪᑎᑕᐅᓂᖓ 

 

ᑖᓐᓇ ᒪᓕᒐᖅ ᐃᓕᖓᑎᑕᐅᔪᖅ ᑌᒃᑯᓄᖓ ᓇᓪᓕᖏᓐᓄᑦ ᐱᓇᓱᒃᕕᓕᓐᓄᑦ ᑖᑦᓱᒥᖓ ᑎᒥᒻᒪᕆᒻᒥᒃ ᐊᒻᒪᓗ ᐅᕙᓂ 

ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ, ᓱᓇᓐᓂᐊᑎᐅᒐᓗᐊᕈᑎᒃ ᑖᒃᑯᐊ 

ᐊᐅᓚᑦᓯᔨᐅᒍᑎᒃ, ᐱᓇᓱᑦᑎᐅᒍᑎᒃ, ᐋᓐᓂᐊᓯᐅᑎᒻᒪᕆᐅᒍᑎᒃ, ᐃᕐᓂᓱᑦᓰᔨᐅᒍᑎᒃ, ᐱᓕᒡᒐᓴᕐᑑᒍᑎᒃ, ᖃᐅᔨᓴᕐᑎᐅᒍᑎᒃ, 

ᑐᓵᔨᐅᒍᑎᒃ ᐊᒻᒪᓗ ᓇᓪᓕᑐᐃᓐᓇᖏᓐᓄᑦ ᐃᓅᒻᒥᔪᓄᑦ ᑭᓇᑐᐃᓐᓇᓄᑦ, ᓱᓇᐅᒐᓗᐊᕐᐸᑦ ᐱᓕᕆᐊᖓ, ᐊᒻᒪᓗ 

ᑭᓪᓕᖃᕐᕕᐅᒋᐊᖃᕐᓱᑎᒃ ᑖᒃᑯᐊ. 

 

ᑖᓐᓇ ᒪᓕᒐᖅ ᐊᑐᕐᑕᐅᒋᐊᖃᕐᐳᖅ, ᐃᓱᒪᒋᓗᒋᑦ ᐋᖅᕿᒋᐊᕆᐊᖃᕐᓂᖏᑦ ᐃᓱᐊᕐᓂᖓᒍᑦ, ᓇᓪᓕᐊᓄᑦ ᐊᖓᔪᖅᖃᐅᕕᒻᒦᑐᒧᑦ, 

ᐱᓇᓱᐊᖃᑕᐅᔪᒧᑦ, ᑲᒻᐸᓂᕐᒧᑦ ᐊᒻᒪᓘᓐᓃᑦ ᐃᓄᒻᒧᑦ ᑲᒪᕙᑦᑐᒧᑦ ᑖᓐᓇ ᑎᒥᒻᒪᕆᒃ ᐅᒡᕙᓘᓐᓃᑦ ᑖᓐᓇ ᓄᓇᕕᒻᒥ ᑲᑎᒪᔨᖏᑦ 

ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓃᑦ ᕿᓄᕕᒋᕙᑦᑕᖓᓄᑦ ᐊᑐᐃᓐᓇᖃᕐᑎᓯᓂᕐᒧᑦ ᐱᒍᑦᔨᓂᕐᓂᒃ ᑖᒃᑯᓄᖓ 

ᐃᓄᒻᒪᕆᓐᓄᑦ ᐊᑐᕐᑎᓄᑦ, ᐃᓚᐅᑎᓪᓗᒋᑦ ᑌᒃᑯᐊ ᐊᒃᑐᐊᔪᑦ ᑖᒃᑯᑎᒎᓇ ᐊᖏᖃᑎᒌᒍᑎᑎᒍᑦ ᐱᓇᓱᒍᑦᔭᐅᓂᕐᒧᑦ 

ᐊᒻᒪᓘᓐᓃᑦ ᐊᖏᖃᑎᒌᒍᑎᑎᒍᑦ. 

  

 ᑖᓐᓇ ᒪᓕᒐᖅ ᓄᐃᑕᑎᑕᐅᔪᑦᓴᐅᕗᖅ ᐃᓄᓕᒫᓄᑦ ᑕᑯᔭᑦᓴᐅᓗᓂ ᐊᒻᒪᓗ ᐊᓪᓚᓯᒪᔪᖏᑦ ᓄᐃᑎᓗᒋᑦ ᑕᑯᔭᐅᕕᑦᓴᓯᐊᓂ 

ᖃᕆᑕᐅᔭᑎᒍᑦ ᑕᑯᔭᐅᕕᑦᓴᓂ.  ᐃᒣᒋᐊᖃᕐᓱᓂᓗ ᓱᓕ, ᓇᓪᓕᐊᒍᑐᐃᓐᓇᖅ ᓇᓛᒍᑦ ᐊᓱᐃᓛᒃ, ᖃᐅᔨᒪᔭᐅᑎᑕᐅᓗᓂ 

ᑌᒃᑯᓄᖓ ᑐᕌᖓᒐᒥ ᐊᑐᕐᑎᓄᑦ. (ᐊᓪᓚᓯᒪᔪᓂ 5, ᐱᖁᔭᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ 

ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᑦᑐᓂᒃ ᐊᑑᑎᔪᓄᑦ 

ᐱᑦᓱᑎᒃ).   
 

ᑌᓐᓇ ᐃᓄᒃ ᑲᒪᒋᔭᑦᓴᖃᕐᑎᑕᐅᔪᖅ ᐊᑐᓕᕐᑎᑕᐅᓂᖓᓄᑦ ᑖᑦᓱᒪ ᒪᓕᒐᐅᑉ ᖃᐅᔨᒪᑎᑦᓯᒋᐊᓕᒃ ᐃᓄᓐᓂᒃ 

ᐱᓇᓱᒃᕕᓕᓐᓂᒃ ᑖᑦᓱᒪᓂ ᑎᒥᒻᒪᕆᒻᒥ ᐊᒻᒪᓘᓐᓃᑦ ᑖᒃᑯᓇᓂ NRBHSS ᓄᓇᕕᒻᒥ ᑲᑎᒪᔨᖏᑦ 

ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ ᐃᓗᓕᖏᓐᓂᒃ ᑖᑦᓱᒪ ᒪᓕᒐᐅᑉ ᐊᒻᒪᓗ, 

ᓱᒐᓗᑦᑐᒥᒃ, ᓯᕗᓕᐅᕆᒋᐊᕈᑎᑦᓴᓂᒃ ᐱᑦᔪᓯᕐᓂᒃ ᐋᖅᕿᑕᐅᒪᔪᓂᒃ ᐊᒻᒪᓗ ᐅᖃᕈᑎᖃᕈᓐᓇᓂᖏᓐᓂᒃ 

ᐊᓱᐃᓛᒃ ᐃᓕᐊᕐᕈᒫᒍᔪᖃᕐᐸᑦ ᑖᒃᑯᓄᖓ ᐅᓐᓂᓘᑎᓄᑦ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᑎᒧᑦ. 

ᐊᓪᓚᓯᒪᔪᓂ 6, ᐱᖁᔭᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ ᑖᒃᑯᓂᖓ ᐃᓄᑐᖃᐅᓕᕐᑐᓂᒃ ᐊᒻᒪᓗ 

ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᓂᒃ ᐊᑑᑎᔭᐅᔪᒧᑦ). 

 

 

6. ᑐᑭᓕᐅᕐᑕᐅᒪᐅᑎᖏᑦ 

 

6.1 ᑐᓴᐅᒪᔭᐅᑎᑕᐅᓂᖓ ᐃᑲᔪᕐᑕᐅᕕᑦᓴᐅᑉ ᐱᔭᐅᑦᓯᐊᓂᕐᒧᑦ ᐊᒻᒪᓗ ᑐᑭᐊᒍᑦ ᑲᒪᒋᔭᐅᑦᓯᐊᓂᖅ 

 

ᐃᓘᓐᓇᑎᒃ ᓯᕗᒧᐊᑦᑎᓯᔪᑦᓴᐅᕗᖅ ᐊᒻᒪᓗ ᐃᓕᑕᕆᓗᒍ ᐱᓂᐊᕐᓃᑦ ᑲᒪᒋᐊᒥᒃ ᐃᓗᓯᖃᕐᑎᓗᒋᑦ 

ᑐᑭᓯᒪᒍᓐᓇᓂᕐᒥᒃ ᐊᒻᒪᓗ ᐱᒍᒪᓗᒍ ᖃᓄᐃᓐᖏᓯᐊᕈᑎᑦᓴᖏᑦ ᐊᓯᒥᑕ ᑲᒪᕕᐅᔪᑦ ᑌᑲᓂ ᐊᒻᒪᓗ 

ᐱᒍᑦᔨᔪᓂ.  ᑭᓇᓕᒫᒃᑯᑦ ᐃᑲᔪᕐᑐᕆᐊᖃᕐᒥᓱᑎᒃ ᑐᑭᐊᒍᑦ ᑲᒪᒋᔭᐅᒍᑎᓂᒃ ᐱᓂᐊᕐᓂᑎᒍᑦ ᐊᒻᒪᓗ 

ᐱᓇᓱᐊᕐᓂᐅᔪᑦ ᓲᓱᑦᓴᓂᖃᕐᓗᑎᒃ ᐃᓪᓕᓇᕐᑐᖁᑎᓂᒃ, ᐅᒃᐱᕈᓯᕐᓂᒃ, ᐃᓅᓯᖓᑕᓗ ᖃᓄᐃᓕᖓᓂᖓᑕ 

ᐃᖏᕐᕋᓂᖓᓂᒃ, ᐊᒻᒪᓗ ᓱᓕ ᐃᓘᓐᓇᖏᑦ ᐃᓅᔪᓕᒫᑦ ᐱᒍᓐᓇᐅᑎᖏᑦ ᐊᒻᒪᓗ 

ᐃᓱᒪᕐᓱᕆᐊᖃᕐᓂᖏᑦ. 

 

 

6.2 ᓯᕗᓕᐅᕆᒋᐊᕈᑎᖃᕐᓂᖅ ᑲᒪᒃᑭᓗᑦᑕᐅᓂᕐᒥᒃ 

 

ᐅᓇ ᑐᕌᕐᑎᑎᕐᑕᐅᔪᖅ ᐊᑐᕐᑕᐅᔪᓐᓀᖁᑦᓱᒍ ᐱᒋᐊᕐᑕᐅᓂᐅᖃᑦᑕᑐᑦ ᐃᓕᐊᕐᕈᒫᖃᕐᓂᒧᑦ 

ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔭᕐᓂᒃ ᐊᑑᑎᔭᐅᔪᒧᑦ 

ᓇᓂᑐᐃᓐᓇᖅ ᓇᓂᐅᒐᓗᐊᕐᐸᑦ.  ᑕᒪᓐᓇ ᐱᒋᐊᕐᓂᓕᐅᑎᖃᕐᓱᓂ ᑐᓐᖓᕕᓐᓂᒃ ᓯᕗᒧᐊᑦᑎᓯᐅᑎᐅᓗᓂ 

ᐃᓪᓕᓇᕐᑐᓂᒃ ᑕᒐ ᒪᑯᐊ ᓲᓱᑦᓴᓂᕐᒥᒃ ᐃᓄᒻᒥᒃ ᐃᓅᔪᓂᒃ ᐊᓐᓂᓇᕐᓂᖏᓐᓂᒃ, ᖃᐅᔨᒪᔭᐅᓕᕐᑐᓂᒃ 

ᑕᒪᒃᑯᓂᖓ ᐱᑦᔪᑕᐅᔪᓂᒃ ᐊᒻᒪᓗ ᐊᓱᐃᓛᒃ ᐊᒃᑐᐊᔪᓂᒃ ᑕᒪᑐᒧᖓ ᐃᓕᐊᕐᕈᒫᖃᕐᓂᒧᑦ ᐊᒻᒪᓗ ᓱᓕ 

ᐱᒍᓐᓇᓰᓂᕐᒥᒃ ᑕᒣᓐᓄᑦ ᑖᒃᑯᓇᓂ ᐊᔪᐃᓐᓈᕆᔭᐅᒍᑎᖓᓂᒃ ᐃᑯᓪᓚᑎᑕᐅᖁᓪᓗᒍ ᑕᒪᑐᒪ ᐱᓀᓗᑕᐅᑉ. 

 

ᓯᕗᓕᐅᕆᒋᐊᕆᓯᒪᓂᖅ ᐊᖏᓕᐅᒥᑎᑦᓯᓲᖅ ᖃᓄᐃᓪᓗᐊᓂᖓᓂᒃ ᐊᑕᐅᑦᓯᑰᕈᑎᒋᔭᐅᓕᕐᒪᑦ 

ᐃᒃᐱᒋᑦᓯᐊᓱᒍ ᐊᒻᒪᓗ ᐃᑲᔪᕐᓯᒪᑦᓱᓂ ᐱᓯᒪᔭᐅᒍᓐᓇᓯᑦᓱᓂ ᑕᒐ ᓲᓱᑦᓴᐅᑎᓂᒃ ᐱᐅᓯᕐᓂᒃ ᐊᒻᒪᓗ 

ᐱᓂᐊᕐᓂᓂᒃ.  ᓄᐃᑦᓯᓱᓂ ᐊᕙᑎᒥᒃ ᑌᑰᓇ ᐃᓄᑐᖃᐅᓕᕐᑐᑦ ᐊᒻᒪᓗ ᐊᑦᑕᓇᕐᑐᒦᒋᐊᑭᑦᑐᓂᒃ ᐃᓄᓐᓂᒃ 

ᐃᒃᐱᓂᕐᑎᓗᒋᑦ ᓄᓪᓚᖓᓂᕐᒥᒃ ᐅᒃᑯᐃᓯᐅᑎᐅᑦᓱᓂ ᓂᐯᑕᕈᑎᖃᕐᓂᒥᒃ ᐊᒻᒪᓗ 

ᐊᐅᓚᑦᔭᕆᐊᕈᑎᖃᕐᓂᒥᒃ ᐊᑑᑎᓂᕐᒥᒃ ᐃᓱᓕᑎᑦᓯᓂᕐᒥᒃ ᑕᒪᑐᒥᖓ ᐃᓕᐊᕐᕈᒫᒍᓂᕐᒥᒃ ᐊᒻᒪᓗ 

ᐱᕙᓪᓕᐅᑎᐅᑦᓱᓂ ᓱᕐᕃᑑᓂᕐᒥᒃ ᖃᓄᐃᓐᖏᓯᐊᕐᓂᒧᑦ. 

 
 

6.2.1 ᑲᖐᓲᑎᖃᕐᓂᖅ 

 

ᖃᐅᔨᒪᔭᐅᑎᑦᓯᓂᖅ ᑐᕌᕐᑎᑎᕐᒪᑦ ᑭᓪᓕᖃᑦᓯᐊᑐᒃᑯᑦ, ᐃᓕᑕᕐᓯᓂᕐᒥᒃ ᐊᒻᒪᓗ ᑲᒪᒋᐊᕐᓂᒥᒃ ᓵᓐᖓᓗᒍ 

ᐃᓕᐊᕐᕈᒫᖃᕐᓂᖅ.  ᐃᒫᒃ ᑐᑭᓕᒃ ᑐᓴᐅᒪᔭᐅᑎᑦᓯᓯᐊᕐᓂᒥᒃ, ᓇᓪᓕᐅᑎᖃᑦᑕᑐᒥᒃ ᐱᓕᐅᒥᔮᕈᑎᒋᓗᒍ 

ᐃᖅᙯᑎᑦᓯᒋᐊᕈᑎᓂᒃ, ᐊᑦᔨᒌᓐᖏᑑᑎᓂᒃ ᓯᕗᓕᐅᕆᒋᐊᕐᓯᒪᐅᑎᓂᒃ ᐋᖅᕿᓯᒪᐅᑎᑦᓴᓂᒃ, ᐊᑐᕐᓗᒋᑦ 

ᓄᐃᑕᒌᕐᑐᑦ ᐃᑲᔪᕐᑕᐅᕕᑦᓭᑦ ᐊᒻᒪᓗ ᐊᑐᓕᕐᑎᓯᓂᖅ ᐱᑦᔪᓯᕐᓂᒃ ᐊᐅᓚᑕᐅᑦᓯᐊᖁᓗᒋᑦ ᐊᒻᒪᓗ 

ᓄᖅᖃᑎᓪᓗᒋᑦ ᐃᓘᓐᓇᖏᑦ ᐃᓕᐊᕐᕈᒫᒍᓃᑦ. 
  

6.2.2 ᐃᓕᓐᓂᐊᑎᑦᓯᓂᖅ 

 

ᐃᓕᓐᓂᐊᑎᑦᓯᖃᑦᑕᓯᒪᓂᖅ ᑐᕌᕐᑎᑎᕐᓱᓂ ᐱᕙᓪᓕᐊᑎᑦᓯᓂᕐᒥᒃ ᖃᐅᔨᒪᐅᓯᕐᓂᒃ ᐊᒻᒪᓗ 

ᐱᒍᓐᓇᓰᓂᕐᒥᒃ ᓇᓗᒍᓐᓀᓗᒍ ᑭᓐᖒᒪᓇᕐᑐᖅ ᐃᓕᖓᔪᖅ ᓇᓗᓀᕐᓯᓂᕐᒥᒃ ᐊᒻᒪᓗ 

ᐊᐅᓚᑦᓯᓂᕐᒥᒃ ᑕᒪᒃᑯᓂᖓ ᐊᑑᑎᔭᐅᔪᓂᒃ ᐃᓕᐊᕐᕈᒫᖃᕐᓂᒧᑦ ᑕᒪᒃᑯᓄᖓ ᐃᓄᓐᓄᑦ 

ᐱᓇᓱᐊᕐᕕᓕᓐᓄᑦ ᑕᒡᕙᓂ ᑎᒥᒻᒪᕆᒻᒥ ᐅᒡᕙᓘᓐᓃᑦ ᑖᑦᓱᒪᓂ ᓄᓇᕕᒻᒥ ᑲᑎᒪᔨᖏᑦ 

ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ NRBHSS. 

 

ᐃᓕᓐᓂᐊᑎᑦᓯᓂᕐᒥᒃ ᐱᓇᓱᐊᕐᑕᐅᔪᑦ ᐊᑐᐃᓐᓇᕈᕐᑎᑕᐅᒪᓲᑦ ᑖᒃᑯᐊ ᐊᒻᒪᓗ ᐸᕐᓇᑕᐅᓲᑦ 

ᐊᕐᕌᒍᑕᒫᕐᑐᒥᒃ ᑕᒣᓐᓄᑦ ᐊᑕᖏᕐᓱᒋᑦ ᐊᓪᓚᕖᑦ ᐱᓇᓱᐊᕐᕖᑦ ᐃᒻᒥᑯᐊᕐᑎᑐᑦ ᐊᒃᑐᐊᔭᓕᒫᑦ, 

ᒪᓕᑦᓱᒋᑦ ᑭᓐᖒᒪᔭᐅᔪᑦ ᐊᒻᒪᓗ ᐊᑐᐃᓐᓇᖃᕐᑎᑕᐅᓃᑦ ᐱᒍᑎᑦᓴᓂᒃ ᑮᓇᐅᔭᓂᒃ. 

 

ᐅᓇ ᑐᓴᐅᒪᔭᐅᑎᑦᓯᓂᕐᒧᑦ-ᓯᐊᒻᒪᑎᕆᓂᖅ ᐊᒻᒪᓗ ᐃᓕᓐᓂᐊᑎᑦᓯᓂᕐᒧᑦ ᐱᑦᔪᓰᑦ 

ᐃᓗᓕᖃᕐᒪᑕ, ᐊᓯᖃᕐᒥᑎᓪᓗᒋᑦ ᑕᒪᒃᑯᐊ, ᖃᕆᑕᐅᔭᕈᑎᑎᒎᕐᑐᒥᒃ-ᐃᓕᓴᕐᓂᒥᒃ 

ᐅᒡᕙᓘᓐᓃᑦ ᑕᒃᑯᒧᑦ ᐱᔪᓂᒃ ᐃᓕᓐᓂᐊᑎᑕᐅᓂᕐᓂᒃ, ᑐᓴᒐᑦᓴᑎᒍᑦ ᐋᖅᕿᑕᐅᔪᓂᒃ ᐊᒻᒪᓗ 

ᑕᑯᔭᑦᓴᓕᐅᕐᓂᒥᒃ ᐊᑭᓐᓇᒨᕐᑐᓴᓂᒃ ᐱᑦᔪᑎᓕᓐᓂᒃ ᐃᑲᔪᕐᓂᒥᒃ ᐅᖃᕈᑎᖃᕐᓂᒧᑦ.   

6.3 ᑲᒪᓂᖅ ᑕᒪᒃᑯᓂᖓ ᐊᑑᑎᔭᐅᔪᓂᒃ ᑲᒪᒃᑭᓗᑦᑕᐅᓂᕐᒧᑦ 

 
ᑌᒪᓕ ᑐᑭᐊᒍᑦ ᓇᓛᒎᕐᑐᒥᒃ ᑲᒪᒋᐊᒥᒃ ᒪᓗᒋᔭᕐᓂᒃ ᐊᒻᒪᓘᓐᓃᑦ ᓱᖅᖁᐃᑕᐅᑦᓱᑎᒃ ᐊᑑᑎᔭᐅᔪᓂᒃ 

ᐃᓕᐊᕐᕈᒫᒍᓕᕐᑐᓂᒃ, ᑕᒐ ᐱᓪᓚᕆᐅᑦᓴᖁᖅ ᑯᒻᒪᒋᓂᕐᐹᕆᓗᒍ ᓯᕗᓪᓕᐅᑎᑦᓯᓂᖅ ᐱᖓᓱᐃᓂᒃ 

ᒪᑯᓂᖓ: ᐊᖏᕈᑎᒃ, ᐊᑐᓪᓗᐊᕆᐊᓕᓐᓂᒃ ᐊᓱᐃᓚᐅᑐᐊᕐᐸᑦ ᐃᓗᓕᖏᑦ ᐃᓕᐊᕐᕈᒫᒍᒍᑕᐅᓕᕐᑐᑦ 

ᑲᒪᓂᖅ ᐊᑕᑐᐃᓐᓇᑐᒥᒃ ᐊᒻᒪᓗ ᑕᒐ ᐊᑦᔨᒌᑦᔭᒐᑎᒃ ᓱᓇᓕᕆᔪᑦ ᖃᐅᔨᒪᑦᓯᐊᑕᖃᕐᓗᑎᒃ 

ᐱᔭᕆᐊᓕᓐᓂᒃ. 

 

 

 

6.3.1 ᐊᖏᕈᑎ 

 

ᐃᓱᒪᒋᓗᒍ ᐅᓇ ᖃᓄᐃᓕᖓᓂᖓᑕ, ᑕᒐ ᐊᑐᕐᑎ ᐊᒻᒪᓘᓐᓃᑦ ᓇᓪᓕᐊᒃ ᐊᖑᑎ ᐊᕐᓇᓘᓐᓃᑦ 

ᑭᒡᒐᑐᕐᑎᖓ ᐃᓚᐅᒋᐊᖃᕐᐳᑦ ᑕᒫᑦ ᐊᑐᓂᑦ ᑲᒪᒋᔭᐅᒍᑎᓂᒃ ᑲᒪᒋᔭᐅᕙᓪᓕᐊᓂᓕᒫᖏᓐᓂᒃ 

ᐃᓕᐊᕐᕈᒫᒍᓂᖅ ᐱᑦᓱᒍ.  ᓇᐅᒍᒐᓗᐊᖅ ᐊᑐᕐᑎ ᐊᑐᓂᑦ ᐱᔪᑦᓴᐅᒪᑦ ᐃᓚᖃᕐᑎᑕᐅᓗᓂ 

ᐁᑉᐸᕇᒃᑯᑎᒥᒃ ᐊᒻᒪᓗ ᐃᑲᔪᕐᑕᐅᓗᓂ ᑌᑦᓱᒧᖓ ᐃᓄᒻᒧᑦ ᓇᓪᓕᑳᕐᓯᒪᔭᒥᓂᒃ.  ᓱᓕᓗ 

ᐅᓇ, ᑕᒐᓕ ᑲᒪᒋᔭᐅᑎᑦᓯᒍᓂ ᐊᑑᑎᔭᐅᔪᒧᑦ ᐃᓕᐊᕐᕈᒫᒍᓂᕐᒥᒃ, ᑲᒪᓲᑦ ᐊᒻᒪᓘᓐᓃᑦ 

ᐱᒍᑦᔨᓂᐅᓲᑦ ᐱᔭᕆᐊᖃᕐᐳᑦ ᑲᒪᖃᑕᐅᓗᑎᒃ ᑖᑦᓱᒧᖓ ᐊᑐᕐᑎᒧᑦ, ᐱᐅᓯᐅᒡᒐᔪᓲᖅ ᐊᑐᕐᑕᐅᓲᑦ 

ᒪᓕᖓᖏᑦ ᐊᖏᕈᑎᒧᑦ ᑲᒪᒋᔭᐅᓂᐊᕐᓗᓂ ᐊᑐᕐᑕᐅᓯᐊᕆᐊᓕᒃ ᓲᓱᒋᓗᒍ.  ᑕᒐᓕ ᐱᔪᖃᕐᑐᒧᑦ 

ᐃᒫᒃ ᓇᒻᒥᓂᖓᓄᐊᖓᔪᑦ ᐃᓅᑉ ᖃᐅᔨᒪᔭᐅᒋᐊᓖᑦ ᐱᑦᓱᒋᑦ ᐅᓇ ᐊᑐᕐᑎ ᑐᓂᔭᐅᒋᐊᖃᕐᐳᑦ 

ᐊᓯᖏᓐᓄᑦ ᑖᒃᑯᐊ ᐱᖓᔪᐃᕆᔭᐅᑎᓪᓗᒍ, ᐅᑯᐊ ᒪᓕᒉᑦ ᐃᕐᐸᑐᑦᓴᐅᖏᑦᑐᒧᑦ ᐃᓕᖓᔪᑦ 

ᓲᓱᒋᔭᐅᔪᑦᓴᐅᒋᐊᖃᕐᒥᔪᑦ ᐃᒃᐱᒋᑦᓯᐊᓗᒋᑦ. 

 

 

ᐃᓚᐅᑎᑕᐅᑦᔭᖏᑦᑐᑦ ᑕᒪᑐᒧᖓ ᐊᖏᕈᑎᒧᑦ ᐅᖃᕈᑕᐅᔪᖃᑐᐊᕐᐸᑦ ᐃᕐᐸᑐᑦᓴᐅᖏᑦᑐᑦ 

ᖃᐅᔨᒪᔭᐅᔪᑦ: 

 

 ᖃᐅᔨᔭᐅᑎᑕᐅᔪᑦ ᐱᔭᐅᓯᒪᔪᑦ ᑖᑦᓱᒪ ᐊᑐᕐᑎᐅᑉ ᐊᓪᓚᖁᑎᖏᓐᓂᒃ 

ᖃᐅᔨᔭᐅᑎᑕᐅᔪᓐᓇᐳᑦ, ᑕᒐᓕ ᐅᐸᓗᙰᕐᓯᒪᒍᑎᖃᕐᓂᖅ ᐊᑐᒃᑲᓂᖁᓇᒍ ᐱᓂᐊᕐᓂᖅ 

ᐱᒋᐊᖃᑦᑕᓂᕐᒧᑦ, ᐃᓚᐅᑎᓪᓗᒍ ᕿᕕᓐᓂᖅ, ᐊᓱᐃᓚᐅᑐᐊᕐᐸᑦ ᐱᑦᔪᑎᖓ 

ᐃᓱᒪᓇᓕᕐᓂᖓ ᐃᒫᒃ ᐱᕐᔪᐊᑐᒥᒃ ᐅᓗᕆᐊᓇᓕᕐᑐᒥᒃ ᑐᖁᓚᕿᓯᓇᕐᒥᒃ ᐅᒡᕙᓘᓐᓃᑦ 

ᐱᓐᖑᐊᓇᓐᖏᑐᒥᒃ ᐊᖅᖁᓈᕐᑎᓂᖅ ᐅᓗᕆᐊᓇᕐᑐᒨᕐᑎᓗᒍ ᐊᑐᕐᑎ, ᐊᓯᐊᓗ ᐃᓄᒃ 

ᐅᒡᕙᓘᓐᓃᑦ ᖃᐅᔨᒪᓇᕐᑐᑦ ᐃᓕᑕᕐᓇᕋᒥᒃ ᐃᓄᐃᑦ ᐊᒻᒪᓗ ᐃᒫᒃ ᓱᓇᐅᓂᖓ 

ᑲᑉᐱᐊᓇᕐᓯᓯᓇᐅᑉ ᐃᓱᒪᓇᑐᐊᕐᐸᑦ ᐊᓱᐃᓛᒃᓕ ᐅᐃᒪᓇᕐᓯᒍᓐᓇᓂᖓᑕ. 

 
 ᖃᐅᔨᑎᑦᓯᐅᑎᒃ ᖃᐅᔨᔭᐅᑎᑕᐅᔪᓐᓇᐳᖅ ᑌᑦᓱᒧᖓ ᐃᓄᒻᒧᑦ ᐊᒻᒪᓘᓐᓃᑦ ᐃᓄᓐᓄᑦ 

ᑌᒃᑯᓄᖓ ᑌᒣᑦᑐᒦᑦᑐᓄᑦ ᑕᑉᐱᑲᓂ-ᐅᖃᕐᑕᐅᔪᓂ ᐅᓗᕆᐊᓇᕐᑐᓄᑦ, ᑭᒡᒐᑐᕐᑎᖏᓐᓄᑦ 

ᐃᑲᔪᕐᑎᒋᑦᓱᒋᑦ ᐅᒡᕙᓘᓐᓃᑦ ᓇᓪᓕᑐᐃᓐᓇᖓᓄᑦ ᐃᓄᒻᒧᑦ ᑌᒣᑦᑐᓄᑦ ᐱᔭᐅᓯᓇᕐᓄᑦ 

ᐃᑲᔪᕈᓐᓇᑐᓄᑦ ᐃᑲᔪᕋᔭᕐᑐᓄᓪᓗ.  ᑕᒪᓐᓇ ᑲᒪᒋᔭᐅᒍᓐᓇᑐᖅ ᑌᑦᓱᒧᖓ ᑭᓯᒥ 

ᐊᒻᒪᓘᓐᓃᑦ ᓇᓪᓕᑐᐃᓐᓇᖏᓐᓄᑦ ᑌᒃᑯᓄᖓ ᐃᓄᐃᑦ ᐱᒍᓐᓇᐅᑎᖃᕐᑎᑕᐅᔪᓄᑦ 

ᑌᒣᓕᒋᐊᒥᒃ ᑌᑦᓱᒧᖓ ᑐᑭᒧᐊᑦᑎᓯᔨᒧᑦ ᐱᒍᓐᓇᐅᑎᓖᑦ ᐱᓇᓱᐊᕐᕕᖓᓐᓂ 

ᐊᒻᒪᓘᓐᓃᑦ, ᑕᒐ ᑎᑭᓯᒪᑦᔭᖏᑉᐸᑦ ᑖᕙᓃᓐᖏᑐᐊᕐᐸᓘᓐᓃᑦ ᑌᓐᓇ ᐅᖃᕐᑕᐅᔪᖅ 

ᑐᑭᒧᐊᑦᑎᓯᔨᖓ, ᑌᑦᓱᒧᖓᖔᖅ ᐱᒐᔭᕐᑐᖅ ᑲᒪᔨᒻᒪᕆᒻᒧᑦ( ᐊᓪᓚᓯᒪᔪᖅ 19.0.1, 

ᑐᑭᐊᓃᑦᑐᖅ. 2 ᐱᖁᔭᖅ ᐃᓕᖓᔪᖅ ᐋᓐᓂᐊᓯᐅᕐᓂᓕᕆᓂᕐᒥᒃ ᐱᒍᑦᔨᓂᕐᓂᒃ ᐊᒻᒪᓗ 

ᐃᓄᓕᕆᓂᕐᒥᒃ ᐱᒍᑦᔨᓂᕐᓂᒃ). 

 
 ᑌᒪᓕ ᑭᓯᐊᓃᕐᑕᖏᑦ ᐊᑐᖁᔭᐅᒍᑕᐅᔪᑦ ᐱᖁᔭᑎᒍᑦ ᐅᖃᕈᑎᖃᕐᓂᒧᑦ ᑲᓱᕐᑕᐅᐸᑕ 

(ᑕᑯᓗᒍ ᐅᖃᐅᓯᕐᑕᖏᑦ 6.3.2.2), ᐅᓇ ᐋᓐᓂᐊᓯᐅᕐᓂᒥᒃ ᐊᒻᒪᓗ ᐃᓄᓕᕆᓂᕐᒥᒃ 

ᑲᒪᕙᑦᑐᖅ ᐊᑐᐃᓐᓇᐅᒐᒥ ᐊᒻᒪᓘᓐᓃᑦ ᐅᓇ ᐱᒍᓐᓇᐅᑎᓕᒃ ᐱᓯᒪᑦᔭᖏᒃᑲᓗᐊᕈᓂᐅᒃ 

ᓱᖁᑕᐅᑦᔭᖏᑦᑐᖅ ᐊᑐᕐᑎᐅᑉ ᐊᖏᕈᑎᓕᐊᖓᓂᒃ.  ᓇᓪᓕᐊᒃ ᐊᖑᑎ 

ᐊᕐᓇᐅᒍᓂᓘᓐᓃᑦ ᐅᖃᕈᑎᖃᕆᐊᓕᒃ ᑕᒪᑐᒥᖓ ᐊᑑᑎᔭᐅᔪᒥᒃ, 

ᕿᓚᑦᓯᒪᕕᖃᕋᓗᐊᕈᓂ ᐱᒍᓐᓇᐅᑎᓕᑎᒍᑦ ᐊᓐᖏᐊᓕᔪᑦᓴᐅᓂᕐᒥᒃ 

ᐅᖃᕆᐊᖃᓐᖏᓂᕐᒧᑦ.  

 

 

 

6.3.2 ᑲᒪᔪᖃᓕᕈᓂ ᐊᑑᑎᔭᐅᔪᓂᒃ ᑲᒪᒃᑭᓗᑦᑕᐅᔪᖃᕐᑎᓗᒍ 

 

ᐅᓇ ᑲᒪᒋᔭᐅᒍᑎᖓ ᐃᓕᐊᕐᕈᒫᒍᓕᕐᑐᒥᒃ ᒪᓕᑦᑐᓴᐅᕗᖅ ᑲᒪᕙᓪᓕᐊᕈᓯᕐᒥᒃ ᐃᒫᒃ 

ᐊᑐᕐᓗᒋᑦ ᓄᐃᑕᒌᕐᑐᑦ ᑲᒪᒋᔭᐅᕕᐅᖃᑦᑕᑐᑦ ᐊᒻᒪᓗ ᐱᒍᑦᔭᐅᕕᐅᕙᑦᑐᑦ. 

6.3.2.1 ᓇᓗᓀᕐᓯᓂᖅ ᑲᒪᒃᑭᓗᑦᑕᐅᓂᕐᒥᒃ ᐊᒻᒪᓗ ᐃᑲᔪᕐᓂᒧᑦ ᐱᑦᔪᓰᑦ ᐊᑐᐃᓐᓀᑦ 

ᐋᖅᖀᓂᕐᒧᑦ ᐅᓐᓂᓘᑎᒥᒃ ᐊᒻᒪᓘᓐᓃᑦ ᐅᖃᕈᑎᖃᕐᓂᖅ ᐊᑑᑎᔭᐅᔪᒥᒃ  
 

ᓇᓗᓀᕐᓯᓂᖅ ᐊᑑᑎᓯᓇᐅᓕᕐᑐᓂᒃ ᑕᒪᑐᒧᖓ ᐃᓕᐊᕐᕈᒫᒍᓂᕐᒧᑦ ᐃᒣᑉᐳᖅ ᓇᐅᓕᒫᑦ 

ᑲᒪᒋᔭᑦᓴᖃᕐᑎᑕᐅᒍᑎᒋᒻᒪᐅᒃ.  ᔭᕆᐊᖃᕈᓂ, ᐱᓇᓱᐊᕐᑎ, ᐊᐅᓚᑦᓯᔩᑦ, ᓄᓇᓕᒻᒥ 

ᑎᒥᒻᒪᕆᖏᑦ, ᐊᑐᕐᑏᑦ ᑲᑎᒪᔨᐊᕈᖏᓐᓄᑦ ᑲᑎᒪᔨᐊᕉᖃᑕᐅᔪᑦ, ᑌᓪᓚᓗᒋᑦ ᐃᓚᖏᑦ, 

ᐃᒣᑦᑐᓴᐅᕗᑦ ᐃᓘᓐᓇᖏᑦ ᐃᑲᔪᕐᓗᑎᒃ ᑌᒃᑯᓂᖓ ᐃᑲᔪᕐᑕᐅᒋᐊᓕᓐᓂᒃ. 

 

ᓇᓗᓀᕐᓯᓂᖅ ᐃᓕᐊᕐᕈᒫᒍᓂᕐᒥᒃ ᐃᓕᖓᑎᑕᐅᕗᖅ ᒪᑯᓄᖓ ᑕᒐ ᐋᖅᕿᓯᒪᐅᑎᑦᓴᖓ 

ᑕᑲᓐᓇ: 

 

 ᑕᑯᒐᒥ, ᐃᒣᓕᖓᔪᖅ, ᐃᒃᐱᒋᔭᖏᑦ ᖃᐅᔨᒪᓇᕈᑎᖏᑦ ᐃᓕᐊᕐᕈᒫᒍᓂᐅᑉ 

ᓇᓗᓀᕈᓐᓇᓂᐊᕋᒥᖏᑦ. 
 

 ᒪᓗᓐᓇᑐᖅ, ᓇᓗᓀᕈᓐᓇᓯᓗᒋᑦ ᐅᓗᕆᐊᓇᕈᓐᓇᑐᑦ ᐅᒡᕙᓘᓐᓃᑦ 

ᓇᓗᓇᓐᖏᒍᑎᖏᑦ ᐊᒻᒪᓗ ᖃᐅᔨᒪᓇᕈᑎᖏᑦ ᐃᓕᐊᕐᕈᒫᒍᓕᕐᑐᒥᒃ. 
 

 ᑕᑯᑦᓴᖅ ᓄᐃᑕᒐᒥ, ᐃᒣᓕᖓᔪᖅ, ᑲᒪᒋᔭᐅᕕᐅᓲᓂ ᓇᓗᓀᒃᑯᑌᑦ 

ᐃᓕᐊᕐᕈᒫᕆᔭᐅᔪᖃᕐᒪᑦ ᑖᒃᑯᓄᖓ ᐱᓇᓱᑦᑎᓄᑦ. 

 

 

6.3.2.2 ᐅᓐᓂᓗᓐᓂᖅ 
 

ᑭᓇᑐᐃᓐᓇᖅ ᐊᓱᐃᓛᒃ ᐱᔭᕆᔭᐅᓯᒪᔪᕆᑐᐊᕈᓂ ᑕᒪᑐᒧᖓ ᐃᓕᐊᕐᕈᒫᒍᓗᓂ 

ᐊᒻᒪᓘᓐᓃᑦ ᑌᒃᑯᐊ ᐃᑲᔪᕐᑎᖏᑦ ᑭᒡᒐᑐᕐᑎᖏᑦ ᐅᖃᐅᓯᖃᕈᓐᓇᐳᑦ ᐅᒡᕙᓘᓐᓃᑦ 

ᐊᓪᓚᓯᒪᑎᓪᓗᒍ ᐅᓐᓂᓗᒍᑎᒥᒃ ᑌᒃᑯᓄᖓ ᐅᓐᓂᓘᑎᓂᒃ ᐊᒻᒪᓗ 

ᑲᒪᒋᔭᐅᑦᓯᐊᑐᑦᓴᐅᓂᕐᒧᑦ ᐱᒍᑦᔭᐅᓗᓂ ᑭᒡᒐᑐᕐᑎᖓᓐᓄᑦ,  ᐊᑐᓂᑦ ᐃᓄᒃ ᐊᑐᕐᑎ 

ᐱᒍᓐᓇᕕᖃᕐᒪᑦ ᐁᑉᐸᕇᒃᑯᑎᖃᕈᓐᓇᓱᓂ ᒪᓕᑦᑕᐅᓗᓂ ᐊᒻᒪᓗ ᐃᑲᔪᕐᑕᐅᓗᓂ 

ᐃᓄᒻᒧᑦ ᓇᓪᓕᐊᓄᑦ ᐊᖑᑕᐅᒍᓂ ᐊᕐᓇᐅᒍᓂᓗ ᑎᒃᑯᐊᑕᕐᒥᓄᑦ.  ᑌᒪ ᑌᑰᓇ 

ᐱᔭᐅᕌᕐᔪᑐᐊᕐᒪᑦ ᐅᓐᓂᓗᒍᑕᐅᔪᖅ, ᑌᓐᓇ ᑭᒡᒐᑐᕐᑎ ᑲᒪᒋᐊᖃᕐᐳᖅ ᖃᐅᔨᓴᕐᓗᒍ 

ᑕᒪᓐᓇ.  ᑌᒪ ᐅᓐᓂᓘᑎᕕᓂᕐᒥᒃ ᑲᒪᕙᓪᓕᐊᓂᖅ ᓯᕕᑐᓂᖃᓲᖅ ᐅᓪᓗᓄᑦ 45ᓄᑦ, 

ᑌᒫᒃ ᐅᖃᕐᑕᐅᓯᒪᒻᒪᑦ ᐱᖁᔭᖏᓐᓂ ᐃᓕᖓᔪᓂ ᐋᓐᓂᐊᓯᐅᕐᓂᓕᕆᓂᕐᓄᑦ 

ᐱᒍᑦᔨᓂᕐᓂ ᐊᒻᒪᓗ ᐃᓄᓕᕆᓂᕐᓂ ᐱᒍᑦᔨᓂᕐᓂ (ᐊᓪᓚᓯᒪᔪᓂ 33, ᑐᑭᐊᓃᑦᑐᖅ 

2 (6). 

 

 

6.3.2.3 ᐅᖃᕈᑎᖃᕐᓂᖅ 
 

ᑭᓇᑐᐃᓐᓇᖅ ᐱᑦᔪᑎᖃᑦᓯᐊᑐᖅ ᐅᒃᐱᓇᕐᑐᓂᒃ ᐃᓱᒪᓕᕈᓂ ᐃᒫᒃ ᓇᐅᑐᐃᓐᓇᒥᒃ 

ᐃᓕᐊᕐᕈᒫᕆᔭᐅᔪᖃᕐᕙᓗᑦᑎᓗᒍ ᐃᒣᑦᑐᓴᐅᕗᖅ ᑕᒡᕓᓈᐱᒃ ᐅᖃᕈᑎᖃᕐᓗᓂ 

ᑕᒪᑐᒥᖓ ᐊᑑᑎᔭᐅᔪᒥᒃ ᑌᑯᖓ ᐅᓐᓂᓗᒍᑎᓄᑦ ᐊᒻᒪᓗ ᑲᒪᒋᔭᐅᑦᓯᐊᑐᑦᓴᓂᐅᑉ 

ᑭᒡᒐᑐᕐᑎᖓᓄᑦ.  ᑕᒐ ᐱᓇᓱᐊᕋᑦᓴᖓ ᑖᑦᓱᒪ ᑭᒡᒐᑐᕐᑎᐅᑉ ᐃᓚᒋᒻᒪᒍ 

ᑲᒪᕙᓪᓕᐊᑕᐅᓂᖓᑕ ᑲᔪᓯᔪᒥᒃ ᐋᖅᕿᒋᐊᕆᖃᑦᑕᓂᕐᒧᑦ ᑲᒪᒋᔭᐅᑦᓯᐊᑐᑦᓴᐅᓂᐅᑉ 

ᐱᒍᑦᔭᐅᓂᕐᓂ.  ᐋᓐᓂᐊᓯᐅᑎᒃᑯᓂ ᐱᓇᓱᒃᑎᖏᑦ ᐊᒻᒪᓗ ᐃᓘᓐᓇᖏᑦ ᐊᓯᒋᒻᒥᔭᖏᑦ 

ᐱᓇᓱᐊᖃᑕᐅᖃᑦᑕᒥᔪᑦ ᑌᒣᑦᑐᓕᕆᔪᓂ ᐋᓐᓂᐊᓯᐅᕐᑕᐅᓂᕐᓂ ᐊᒻᒪᓗ ᐃᓄᓕᕆᓂᕐᓂ 

ᐱᒍᑦᔨᕕᓐᓄᑦ ᐱᑐᑦᓯᒪᕕᓐᓂ ᓱᓕ ᐱᔭᕆᐊᖃᕐᒥᔪᑦ ᐃᓚᐅᕕᖃᕐᓗᑎᒃ ᐱᔭᑦᓴᕆᓗᒍ 

ᑲᒪᒋᐊᒥᒃ ᐃᓕᐊᕐᕈᒫᕆᔭᐅᔪᓂᒃ. 

 

    6.3.2.3.1 ᐱᖁᔭᐅᒍᑎᒃ ᐱᖁᔭᑎᒍᑦ ᐅᖃᕈᑎᖃᕐᓂᒥᒃ ᐱᔭᕆᐊᓕᒃ 

 

ᓱᓕᓗ ᐅᖃᑦᓯᐊᒥᓗᒍ, ᐱᖁᔭᒧᑦ ᐊᑐᖁᔭᐅᒻᒪᑦ ᐅᖃᕈᑎᖃᕐᓂᖅ ᒪᓕᑦᓱᒍ 

ᑕᒪᓐᓇ ᐱᖁᔭᖅ ᓇᓗᓀᕐᓯᔪᖅ ᐃᒫᒃ ᒪᑐᒥᖓ: 

 

 ᓇᓪᓕᑐᐃᓐᓇᖓ ᐊᑐᐃᓐᓇᓯᕕᐅᔪᖅ ᐋᓐᓂᐊᓯᐅᕐᑕᐅᓂᕐᒥᒃ ᐊᒻᒪᓗ 

ᐃᓄᓕᕆᓂᕐᒧᑦ ᐱᒍᑦᔨᕕᓐᓂ ᐅᒡᕙᓘᓐᓃᑦ ᓇᓪᓕᑐᐃᓐᓇᖓ ᐱᒍᓐᓇᐅᑎᓕᒃ 

ᐃᓕᑕᕆᔭᐅᒍᑎᑎᒍᑦ ᑖᒃᑯᓄᖓ ᐱᒍᓐᓇᐅᑎᓕᓐᓄᑦ ᖃᐅᔨᒪᐅᑎᑎᒍᑦ (RLRQ 

C-26) ᐱᑦᔪᑎᖃᑦᓯᐊᑐᐊᕈᓂ ᐅᒃᐱᓇᕐᑐᒥᒃ ᐊᓱᐃᓚᐅᕙᓗᑦᑐᒥᒃ ᐃᒫᒃ 

ᐃᓄᒻᒥᒃ ᐱᔭᕆᔭᐅᓯᒪᓕᕐᐸᑦ ᐃᓕᐊᕐᕈᒫᒍᓗᓂ ᐱᖁᔭᐅᓯᒪᕗᖅ ᐱᖁᔭᕐᓄᑦ 

ᑕᒡᕓᓈᕐᓗᒍ ᐅᖃᕈᑎᖃᕐᑐᓴᐅᑦᓱᓂ ᐊᓱᐃᓚᐅᔪᖃᕐᐸᑦ ᑌᒣᑦᑐᒥᒃ 

ᐊᒃᑐᐊᓂᖃᕐᐸᑦ ᐃᒫᒃ: 

 

1. ᓇᐅᑐᐃᓐᓇᖅ ᐃᓄᒻᒪᕆᐅᓕᕐᑐᖅ ᓇᔪᒐᓕᒃ ᐊᑯᓂᕆᔪᒧᑦ 

ᑲᒪᒋᔭᐅᕕᒻᒥᓂ. 

 

2. ᓇᐅᑐᐃᓐᓇᖅ ᐃᓄᒃ ᑲᒪᔨᓕᒃ ᐊᒻᒪᓘᓐᓃᑦ 

ᑲᒪᒋᔭᐅᕕᒻᒦᑐᖅ ᐊᒻᒪᓘᓐᓃᑦ ᑕᒐ ᑖᓐᓇ ᐃᓄᒃ 

ᑲᒪᒋᔭᐅᒍᑎᓕᒃ ᓴᐳᑎᔭᐅᓯᒪᓂᕐᒥᒃ ᐱᖁᔭᐅᒍᑎᓄᑦ ᐃᒫᒃ 

ᐊᖏᕐᑕᐅᒪᑎᓪᓗᒍ. 

 

 ᐱᖁᔭᕐᓄᑦ ᐱᖁᔭᐅᒍᑎᒃ ᐅᖃᕈᑎᖃᕐᓂᒥᒃ ᐊᑐᕐᐳᖅ ᐋᓪᓛᑦ ᑌᒃᑯᓄᖓ 

ᐃᓄᓐᓄᑦ ᐊᖏᕈᑎᖃᕐᓯᒪᒐᒥᒃ ᕿᓚᑦᓯᒪᔪᓄᑦ ᐱᒍᓐᓇᐅᑎᓕᑎᒍᑦ 

ᐊᓐᖏᐊᖃᕆᐊᖃᕐᓂᒥᒃ ᐅᖃᕐᑐᓴᐅᓇᓂ, ᑖᒃᑯᓄᖓᐅᑦᔭᖏᑦᑐᓕ 

ᐱᖁᔭᓕᕆᔨᓄᑦ ᐊᑐᕐᑕᐅᖏᑦᑐᖅ ᐊᒻᒪᓗ ᐱᖁᔭᑎᒎᕐᑐᓂᒃ ᓯᑯᑦᓴᔭᓕᕆᔨᓄᑦ 

ᑖᒃᑯᐊᓗ, ᐱᓇᓱᐊᓕᕋᒥᒃ ᐱᔭᑦᓴᒥᓐᓂᒃ, ᐱᒍᓐᓇᓯᒍᓐᓇᐳᑦ ᑌᒣᑦᑐᓂᒃ 

ᖃᐅᔨᒪᔭᑦᓴᓂᒃ. 

 

 ᐱᖁᔭᓄᑦ ᐊᑐᖁᔭᐅᒐᒥᐅᒃ ᐅᖃᕈᑎᖃᕐᓂᖅ ᐊᑐᕐᑕᐅᒋᐊᓕᒃ 

ᖃᒻᒥᐅᒍᓐᓇᕕᓕᒫᒃᑯᑦ ᑌᑯᖓ ᐅᓐᓂᓘᑎᓂᒃ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎᒧᑦ ᐃᓕᖓᑐᐊᕐᒪᑦ ᐃᓄᒻᒪᕆᐅᓕᕐᑐᒧᑦ 

ᑲᒪᒋᔭᐅᔪᒧᑦ ᐊᒻᒪᓗ ᐱᒍᑦᔭᐅᖃᑦᑕᑐᒧᑦ.  ᑕᒐᓕ ᐱᖁᔭᓄᑦ ᐊᑐᖁᔭᐅᒐᒥ 

ᐅᖃᕈᑕᐅᓂᖅ ᐃᓕᖓᑐᐊᕐᒪᑦ ᐱᔭᕆᔭᐅᓯᒪᔪᒧᑦ ᐃᓕᐊᕐᕈᒫᒍᒐᒥ 

ᑲᒪᒋᔭᐅᖃᑦᑕᔭᖏᑦᑐᒥᒃ ᑲᒪᒋᔭᐅᕕᐅᓲᒥ ᐅᒡᕙᓘᓐᓃᑦ ᐱᒍᑦᔨᕕᓐᓂ ᑕᒡᕙᓂ 

ᐋᓐᓂᐊᓯᐅᕐᓂᓕᕆᕕᐅᔪᒧᑦ ᐱᑐᑦᓯᒪᔪᒥ, ᑖᓐᓇ ᐅᖃᕈᑕᐅᓂᖅ 

ᐅᖃᕈᑎᑦᓴᐅᕗᖅ ᐳᓖᓯᒃᑯᓄᑦ. 

6.3.2.4 ᑲᒪᕙᓪᓕᐊᓂᖅ ᐅᖃᕈᑕᐅᒍᑎᒥᒃ ᑖᒃᑯᓄᖓ ᐅᓐᓂᓗᒍᑕᐅᔪᓕᕆᔪᓄᑦ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒥᒃ ᐱᒍᑦᔭᐅᔪᖃᓕᕈᓂ ᑭᒡᒐᑐᕐᑎᒧᑦ 

 

 

ᑖᓐᓇ ᐅᓐᓂᓘᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒥᒃ ᑭᒡᒐᑐᕐᑎ ᐱᑎᑕᐅᕗᖅ ᐊᒻᒪᓗ 

ᑲᒪᕙᓪᓕᐊᓯᔪᖅ ᓇᐅᑐᐃᓐᓇᒥᒃ ᐅᖃᕈᑕᐅᒍᑎᒥᒃ ᑕᒪᑐᒧᖓ ᐊᑑᑎᔭᐅᔪᒧᑦ 

ᐃᓕᐊᕐᕈᒫᒍᓕᕐᑐᖃᕐᐸᑦ, ᐊᓱᐃᓛᒃ ᐱᖁᔭᓄᑦ ᐱᖁᔭᐅᓯᒪᔪᑎᒍᑦ 

ᐱᖁᔭᐅᓯᒪᓐᖏᑐᑎᒎᒐᓗᐊᕐᐸᓗ. 

 

ᑕᒐ ᑲᒪᒋᔭᐅᕙᓪᓕᐊᓂᖓ ᑕᒪᑐᒪ ᐅᖃᕈᑎᕕᓂᐅᑉ ᑖᒃᑯᓄᓐᖓᓱᒍ ᐅᓐᓂᓗᒍᑎᓄᑦ 

ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᑎᒧᑦ ᐃᓚᖃᕐᐳᖅ ᓱᓪᓕᑕᐅᓂᕃᓂᕐᒥᒃ 

ᐊᓱᐃᓛᒃ ᑖᓐᓇ ᐅᖃᕈᑕᐅᔪᖅ ᐱᑐᑦᓯᒪᒻᒪᖔᑦ ᐊᒃᑐᐊᓗᓂ ᐅᒡᕙᓘᓐᓃᑦ ᖏᒻᒪᖔᑦ 

ᑕᒪᑐᒧᖓ ᐊᑐᐃᓐᓇᓯᕕᐅᕙᑦᑐᒧᑦ ᑲᒪᒋᔭᐅᕕᒻᒥᒃ ᐊᒻᒪᓗ ᐱᒍᑦᔭᐅᕕᓐᓂᒃ. 

 

ᑌᒪ ᑕᒐ ᐅᖃᕈᑕᐅᒍᑎᕕᓂᖅ ᐃᓕᐊᕐᕈᒫᒍᓕᕐᑐᒥᒃ ᐊᒃᑐᐊᓂᖃᑦᔭᖏᑉᐸᑦ ᑕᒪᑐᒧᖓ 

ᐊᑐᐃᓐᓇᓯᕕᐅᖃᑦᑕᑐᒧᑦ ᑲᒪᒋᔭᐅᕕᒻᒧᑦ ᐊᒻᒪᓗ ᐱᒍᑦᔨᓂᕐᓄᑦ, ᐅᓇ ᐅᓐᓂᓗᒍᑎᓂᒃ 

ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒥᒃ ᑭᒡᒐᑐᕐᑎᖓ ᖃᐅᔨᑎᑦᓯᓂᐊᕐᑐᖅ ᑖᑦᓱᒥᖓ 

ᐃᓄᒻᒥᒃ ᐅᖃᕈᑎᓕᒻᒥᒃ ᑌᒃᑯᓄᖓ ᑐᑭᐊᒍᑦ ᑎᒥᒧᑦ ᐃᒻᒧᐊᒍᑦ ᐅᖓᑖᓅᓐᖏᑐᖅ 

ᐃᑲᐅᕐᓃᑦ 72ᑦ ᐅᖃᕈᑕᐅᔪᖃᓚᐅᕐᑎᓗᒍ.  ᑌᒣᓕᐅᕐᓂᐊᕈᓂ, ᑖᓐᓇ ᐊᖑᑎ 

ᐊᕐᓇᐅᒍᓂᓘᓐᓂᑦ ᓇᓪᓕᐊᒃ ᓱᖅᖁᐃᑐᒃᑯᑦ ᑐᑭᓯᒪᑎᑦᓯᔪᓴᐅᕗᖅ ᖃᐅᔨᒪᒋᐊᓕᖏᓐᓂᒃ 

ᑌᑦᓱᒪᐅᑉ ᐅᖃᕈᑎᓕᕕᓂᐅᑉ ᖃᐅᔨᔭᐅᑎᑦᓱᒍ ᑌᒫᒃ ᑖᓐᓇ ᓇᓪᓕᐊᒍᒍᓂ ᐊᖑᑎ 

ᐊᕐᓇᓘᓐᓃᑦ ᑭᓪᓕᖃᓕᕋᔭᕐᒪᑦ ᑌᑯᖓ ᐅᖃᕐᕕᓴᕐᒧᑦ ᐊᐅᓚᑦᓯᔪᒧᑦ ᒪᓕᑦᓱᒍ ᑕᒪᓐᓇ 

ᐊᑑᑎᔭᐅᔪᖅ. 

 

ᑌᒪᓕ ᑕᒐ ᐊᑑᑎᔭᐅᔪᖅ ᐃᓕᐊᕐᕈᒫᖃᕐᓂᒧᑦ ᐊᒃᑐᐊᓂᖃᕐᐸᑦ ᑲᒪᒋᔭᐅᕕᐅᕙᑦᑐᒧᑦ 

ᐊᒻᒪᓗ ᐱᒍᑦᔨᕕᐅᔪᓄᑦ, ᐅᓇ ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ 

ᑭᒡᒐᑐᕐᑎ ᖃᐅᔨᑎᑦᓯᕗᖅ ᐱᓇᓱᐊᕕᒥᒃ ᐊᓪᓚᕕᖓᓂᒃ ᐊᒃᑐᐊᔭᐅᔪᒥᒃ ᑌᒪᓗ, 

ᐊᔪᕐᓇᖏᑉᐸᑦ, ᖁᑦᓯᓂᕐᐹᖓᓐᓄᑦ ᐊᐅᓚᑦᓯᔪᑦ ᓯᓚᑎᒥ ᐃᑲᔪᕐᑕᐅᕕᒻᒥᒃ 

ᑲᒪᒍᓐᓇᑐᒥᒃ ᑕᒪᑐᒥᖓ ᐊᑑᑎᔭᐅᔪᒥᒃ ᐃᓕᐊᕐᕈᒫᒍᓂᕐᒧᑦ. ᑖᓐᓇ ᖃᐅᔨᑎᑦᓯᐅᑎᒃ 

ᑐᓂᔭᐅᑎᓪᓗᒍ ᑖᑦᓱᒧᖓ ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ 

ᑭᒡᒐᑐᕐᑎᒧᑦ ᐃᒻᒧᐊᒍᑦ ᐃᑲᐅᕐᓃᑦ 72ᑦ, ᐋᖅᕿᒋᐊᑕᐅᔪᑦᓴᐅᓗᓂᓗ 

ᐃᓱᐊᕐᓂᖓᓄᑦ ᒪᓕᓪᓗᒍ ᐱᒻᒪᕆᐅᑎᒋᓂᖓᓄᑦ ᐊᒻᒪᓗ ᐅᐃᒻᒫᒍᒋᐊᖃᕐᓂᖓᒍᑦ 

ᑕᒪᑐᒪ ᐊᑑᑎᔭᐅᔫᑉ ᐅᖃᕈᑕᐅᔫᑉ.  ᓇᐅᑐᐃᓐᓇᖅ ᐅᐃᒪᓇᕐᑑᑐᐊᕐᐸᑦ ᐊᑑᑎᔭᐅᔪᖅ 

ᑐᐊᕕᐊᕆᓗᒍ ᑲᒪᒋᔭᐅᔭᕆᐊᖃᕐᓂᖓ ᐃᑲᔪᕐᑕᐅᒍᑕᐅᓗᓂ. 

6.3.2.4.1 ᐃᕐᐸᑐᑦᓴᐅᖏᑦᑐᑦ ᖃᐅᔨᔭᐅᑎᑕᐅᔪᑦ ᖃᐅᔨᔭᐅᓚᕿᑎᑦᓯᒍᓐᓇᑐᑦ ᑭᓇᐅᓂᖓᓂᒃ 

ᐃᓅᑉ ᐅᖃᕈᑎᓕᐅᑉ ᑲᒪᒃᑭᓗᑦᑕᐅᔪᒥᒃ 

 

ᐃᓚᒋᑕᖓᓂᐅᒃ ᑕᒪᑐᒪ ᑲᒪᒋᔭᐅᕙᓪᓕᐊᓂᖓᑕ ᙯᑦᓯᕕᐅᒐᒥ ᐊᒻᒪᓗ 

ᑲᒪᒋᕙᓪᓕᐊᓯᑦᓱᒍ ᐃᓕᐊᕐᕈᒫᒍᓕᕐᑐᒥᒃ ᐅᖃᕈᑕᐅᒍᑏᑦ, ᐅᓇ ᐅᓐᓂᓗᒍᑎᓂᒃ 

ᐊᒻᒪᓗ ᑲᒪᒋᔭᐅᑦᓯᐊᕆᖃᕐᓂᒧᑦ ᑭᒡᒐᑐᕐᑎᖓ ᖃᐅᔨᑎᑦᓯᕗᖅ ᑌᑦᓱᒥᖓ ᐃᓄᒻᒥᒃ 

ᖃᐅᔨᔭᐅᑎᑦᓯᔪᒥᒃ ᐅᖃᕈᑎᖃᕐᓱᓂ ᐊᖑᑎᐅᒍᓐᓇᑐᖅ ᐊᕐᓇᓘᓐᓃᑦ 

ᐱᒍᓐᓇᐅᑎᖓᓂᒃ ᐃᕐᐸᑐᑦᓴᐅᖏᑦᑐᑦ ᐱᑦᓱᒍ ᑕᒪᑐᒥᖓ ᖃᓄᑐᐃᓐᓇᖅ 

ᖃᐅᔨᑎᑦᓯᐅᑎᒥᓂᒃ ᐱᒍᓐᓇᕕᖃᕐᓂᖓᓂᒃ ᑭᓇᐅᒻᒪᖔᕐᒥ ᑌᔭᐅᒋᐊᒥᒃ.  ᐅᓇ 

ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᑕᒐ 

ᖃᐅᔨᒐᓱᐊᕆᐊᖃᓯᕗᖅ ᑌᑦᓱᒧᖓ ᐃᓄᒻᒧᑦ ᖃᐅᔨᔭᐅᑎᑦᓯᔪᒧᑦ ᐅᖃᕈᑎᖃᕋᒥ 

ᐊᓱᐃᓛᒃ ᐊᖏᕐᒪᖔᑦ ᖃᐅᔨᔭᐅᑎᓪᓗᒋᑦ ᐅᖃᕈᑎᖃᕐᓂᖓ ᑭᓇᐅᓂᖓᓂᒃ 

ᐅᖃᕈᑎᓕᕕᓂᐅᑉ ᑌᔭᐅᑐᐃᓐᓇᕋᓗᐊᕈᓂ ᓱᖁᑕᐅᓐᖏᐸᑦ, ᓱᒐᓗᑦᓱᒍ ᑌᑯᖓ 

ᐱᓇᓱᐊᕐᕕᐅᑉ ᐊᓪᓚᕕᖓᓄᑦ ᑕᒪᑐᒧᖓ ᐊᒃᑐᐊᔪᒧᑦ ᐊᒻᒪᓘᓐᓃᑦ ᑌᑯᖓ ᐃᓄᒻᒧᑦ 

ᑲᒪᑎᑕᐅᔪᒧᑦ ᖃᐅᔨᒐᓱᐊᕐᑎᓱᒍ ᐱᔪᖃᕐᑐᕕᓂᕐᓂᒃ. 

 

ᑕᒐᓕ ᐱᔭᐅᓯᒪᑦᔭᖏᑉᐸᑦ ᐊᖏᕈᑎ ᓯᑯᑦᓴᔭᕐᑕᖓ ᑌᑦᓱᒪ ᐃᓅᑉ 

ᖃᐅᔨᔭᐅᑎᑦᓯᔫᑉ ᐅᖃᕈᑎᖃᕐᓱᓂ, ᐅᓇ ᐅᓐᓂᓗᒍᑎᓂᒃ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᐱᓯᒪᑦᓯᐊᕆᐊᓕᒃ ᐃᕐᐸᑐᑦᓴᐅᖏᑦᑐᓂᒃ 

ᖃᐅᔨᔭᐅᑎᑕᐅᒍᑎᓂᒃ ᐃᒫᒃ ᑭᓇᐅᓂᖓᓂᒃ ᑌᓯᔪᒥᒃ ᑌᑦᓱᒪ ᐃᓅᑉ 

ᖃᐅᔨᔭᐅᑎᑦᓯᔫᑉ ᐅᖃᕈᑎᖃᕐᓱᓂ.  ᑌᒣᓐᓂᐊᕈᓂ, ᐅᓇ ᐅᓐᓂᓗᒍᑎᓂᒃ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᐊᐅᓚᑦᔭᕈᑕᐅᒋᐊᓕᓕᒫᓂᒃ ᑲᒪᕗᖅ 

ᐱᑦᔪᓯᕐᓂᒃ: 

 

 ᑖᒃᑯᑑᓗᑎᒃ ᑭᓯᒥ ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒥᒃ 

ᑭᒡᒐᑐᕐᑎ ᐊᒻᒪᓗ ᑖᑦᓱᒪᐅᑉ ᐱᓇᓱᐊᕐᑎᖏᑦ ᖃᐅᔨᒪᔪᑑᓗᑎᒃ 

ᐱᓯᒪᒍᓐᓇᑕᑐᐊᖏᑦ ᖃᐅᔨᑎᕆᐅᑎᕕᓂᕐᓂᒃ ᑭᓇᐅᓂᖓᑕ ᐃᓅᑉ 

ᖃᐅᔨᔭᐅᑎᑦᓯᔪᕕᓂᐅᑉ ᐅᖃᕈᑎᖃᕐᓱᓂ. 

 

 ᓇᓪᓕᐊᒃ ᐊᓯᖏᓐᓂᒃ ᖃᓄᐃᓕᒍᑕᐅᔪᖃᕐᐸᑦ ᐅᒡᕙᓘᓐᓃᑦ 

ᐊᓪᓚᓯᒪᔪᖏᑦ ᑕᒪᑐᒧᖔᖓᔪᑦ ᑲᒪᒋᔭᐅᓯᓂᖓᑕ ᑕᒪᑐᒪ ᐅᖃᕈᑕᐅᔫᑉ 

ᐃᓚᖃᕆᐊᖃᑦᔭᖏᑦᑐᑦ ᓇᐅᑐᐃᓐᓇᒥᒃ ᖃᐅᔨᑎᑦᓯᐅᑎᐅᒐᔭᕐᑐᒥᒃ 

ᑭᓇᐅᓂᖓᓂᒃ ᑌᑦᓱᒪ ᐃᓅᑉ ᖃᐅᔨᔭᐅᑎᑦᓯᔪᕕᓂᐅᑉ ᐅᖃᕈᑎᖃᕐᓱᓂ. 

 

6.3.2.5 ᖃᐅᔨᓴᕐᓂᖅ ᐃᓅᑉ ᑭᓐᖒᒪᔭᖏᓐᓂᒃ ᐊᒻᒪᓗ ᐱᒍᓐᓇᑕᖏᓐᓂᒃ 

ᐊᐅᒡᒐᐅᓯᒪᒍᓐᓇᑕᖏᓐᓂᒃ 

 

ᐅᓇ ᕿᒥᕐᕈᐃᓂᖅ ᐃᓅᑉ ᑭᓐᖒᒪᔭᖏᓐᓂᒃ ᐊᒻᒪᓗ ᐱᒍᓐᓇᑕᖏᓐᓂᒃ ᐊᖅᖁᓯᕐᑐᖅ 

ᐸᕐᓀᕈᑎᖃᕐᓂᒥᒃ ᐊᒻᒪᓗ ᑯᒻᒪᓇᕐᓂᐹᓂᒃ ᓯᕗᓪᓕᐅᑎᑦᓯᓂᑦᓴᒥᒃ ᐃᑲᔪᕐᑕᐅᒍᑎᑦᓴᓄᑦ 

ᒪᓕᑦᓱᒋᑦ ᐱᒍᒪᔭᕐᓱᕈᑎᒋᒐᔭᕐᑕᖏᑦ ᐊᒻᒪᓗ ᓱᓀᑦ ᐱᓪᓚᕆᖁᑎᒋᒻᒪᖔᒋᑦ ᑌᑦᓱᒪ 

ᐃᓕᐊᕐᕈᒫᕆᔭᐅᑉ ᐃᓅᑉ, ᐊᖏᕈᑎᒋᑕᖓᓂᐅᒃ ᐊᒻᒪᓘᓐᓃᑦ ᑌᑦᓱᒪ ᑲᒪᔨᖓᑕ 

ᑭᒡᒐᑐᑑᑉ.  ᑖᓐᓇ ᖃᐅᔨᓴᕐᓂᖅ ᑐᑭᓯᒍᑕᐅᓂᐊᕐᒪᑦ ᓇᓗᓀᕐᓗᒋᑦ ᑲᒪᔪᑦᓴᐅᓂᐊᕐᑐᑦ 

ᓇᓗᓐᖏᓯᐊᕈᑎᓖᑦ ᖃᐅᔨᑎᒋᐊᓖᑦ ᐊᓱᐃᓛᒃ ᑌᑰᓇ ᑲᓱᕐᑕᐅᓂᐊᕐᒪᑕ ᑭᓐᖒᒪᔭᖏᑦ 

ᑖᑦᓱᒪ ᐊᑐᕐᑎᐅᑉ.  ᑖᓐᓇ ᖃᐅᔨᓴᕐᓂᖅ ᑲᒪᔪᑦᓴᐅᒥᔪᖅ ᐃᓘᓐᓀᓂᒃ ᐃᓱᒪᒋᓗᒋᑦᑕᐅᖅ 

ᓱᕐᕋᑕᐅᔪᑦ ᑕᒪᑐᒧᖓ ᐊᑑᑎᔪᒧᑦ ᐃᓕᐊᕐᕈᒫᕆᔭᐅᓂᕐᒧᑦ. 

 

 

6.3.2.6 ᑲᑐᑦᔨᕈᑎᒋᑦᓱᒍ ᐃᑲᔪᕐᑕᐅᓂᑦᓴᒥᒃ ᑲᒪᕙᓪᓕᐊᓯᓂᖅ  (“PIC”) 

 

ᑕᒪᑐᒪ ᑲᒪᒋᔭᐅᒍᑎᖓ ᐱᓂᐊᕐᓃᑦ ᐊᒻᒪᓗ ᑭᖑᓂᐊᒍᑦ ᖃᐅᔨᒪᓇᓱᐊᕐᑕᐅᒍᑎᖏᑦ 

ᐃᑯᓪᓚᑎᑦᓯᔪᑦ ᐅᓗᕆᐊᓇᕈᓐᓇᑐᒥᒃ ᐱᓕᖅᕿᑖᖁᓇᒍ ᐊᒻᒪᓗ ᖁᓚᕐᓇᖏᑦᑐᑯᑦ 

ᑎᕐᓕᓯᐊᖁᑦᓱᒋᑦ ᐊᒻᒪᓗ ᖃᓄᐃᖁᓇᒋᑦ ᐃᓘᓐᓇᖏᑦ ᐊᒃᑐᐊᔭᓕᒫᑦ.  ᑌᒪ 

ᐱᖁᔭᐅᒍᓂ, ᑲᑐᑦᔨᕈᑎᒋᓗᒍ ᐃᑲᔪᕐᑕᐅᒍᑎᑦᓴᒥᒃ ᑲᒪᕙᓪᓕᐊᓂᖅ 

ᐊᑐᕐᑕᐅᔪᓐᓇᐳᖅ ᐃᓚᒋᓗᒋᑦ ᑌᒃᑯᐊ ᐃᓚᐅᕕᓖᑦ ᐋᓐᓂᐊᓯᐅᕐᓂᓕᕆᓂᕐᒧᑦ 

ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂᒃ ᑲᓇᑕᓕᒫᒥ ᐊᖏᖃᑎᒌᒍᑎᒥ, 

ᐃᓚᖃᕐᓗᑎᒃ ᐱᖁᔭᓕᕆᔩᑦ ᐊᓪᓚᕕᖓᑦ, ᐃᓄᓕᒫᑦ ᐅᖑᒪᔭᐅᔪᑦᓴᐅᓂᖓᑦ 

ᐊᒻᒪᓗ ᐊᓯᖏᑦ ᑕᒐ ᐅᑯᐊ ᐃᓄᓕᒫᓄᐊᖓᔪᓂᒃ ᐯᕐᓯᔨ ᑯᐯᒃᒥ, ᐅᓇ “Autorité 

des marchés financiers” (ᐊᖓᔪᖅᖃᐅᕕᓖᑦ ᑮᓇᐅᔭᓕᕆᓂᕐᒧᑦ 

ᓂᐅᕐᕈᓯᕐᓂᓂᒃ) ᐊᒻᒪᓘᓐᓃᑦ “Commission des droits de la personne 

et des droits de la jeunesse”  (ᑭᒡᒐᑐᕐᑐᑦ ᐃᓅᔪᓕᒫᑦ ᐱᒍᓐᓇᐅᑎᖏᓐᓂᒃ 

ᐊᒻᒪᓗ ᐱᒍᓐᓇᐅᑎᖏᓐᓂᒃ ᐅᕕᒐᕐᑐᐃᑦ) 

ᓯᕗᓂᐊᒍᑦ ᑲᑐᑦᔨᕈᑎᒋᑦᓱᒍ ᑲᒪᕙᓪᓕᐊᓯᓂᐅᑉ ᐃᑲᔪᕐᑕᐅᒍᑎᑦᓴᒥᒃ, ᐊᖏᕈᑎᖃᕐᓂᖓ 

ᑭᓪᓕᖃᕈᑎᑎᒍᑦ ᑲᒪᒋᔭᐅᔫᑉ ᐊᒻᒪᓘᓐᓃᑦ ᑲᒪᔨᐅᑎᑕᐅᔪᖅ ᑭᒡᒐᑐᕐᑐᖅ 

ᐱᔭᐅᓯᒪᒋᐊᓕᒃ. 

 

ᑌᒣᒃᑲᓗᐊᕐᑎᓗᒍ, ᐊᖏᕈᑎ ᐱᑕᖃᓪᓗᑐᕆᐊᓕᐅᑎᑕᐅᑦᔭᖏᑦᑐᖅ ᐱᑦᔪᑎᖓ 

ᐱᒋᐊᖃᑦᑕᑕᐅᒌᒃᑯᑎᐅᑐᐊᕐᐸᑦ, ᑌᑰᓇᓗ ᐱᑦᔪᑎᑦᓴᖃᑦᓯᐊᑐᐊᕐᐸᑦ ᐊᓱᐃᓛᒃ 

ᐃᓱᒪᓇᕐᓯᓯᒪᔪᒥᒃ ᐱᓐᖑᐊᒍᓐᖏᑐᒥᒃ ᐅᓗᕆᐊᓇᕐᓯᒍᓐᓇᑑᓗᓂ ᑐᖁᓚᕿᓯᓇᕐᒥᒃ 

ᐅᒡᕙᓘᓐᓃᑦ ᐱᓐᖑᐊᒍᓐᖏᑐᒥᒃ ᐊᖅᖁᓇᕐᑕᐅᓯᓇᐅᑉᐸᑦ ᐊᑦᑕᓇᕐᑐᒦᓚᕿᔪᖅ ᐃᓄᒃ 

ᐊᒻᒪᓗ ᐱᐅᓯᐅᔪᖅ ᐅᓗᕆᐊᓇᕐᓱᓂ ᐊᓱᐃᓛᒃ ᐅᐃᒪᓇᕐᕙᓗᑉᐸᑦ.  
 

ᑕᒪᓐᓇ ᑲᒪᕙᓪᓕᐊᓯᓂᖅ ᐱᕕᑦᓴᖃᕐᑎᓯᒍᓐᓇᓯᒍᓐᓇᐳᖅ ᐊᑕᐅᑦᓯᑰᕐᑎᓗᒍ 

ᐊᐅᓚᑕᐅᓂᖓᓂᒃ ᑕᒪᒃᑯᐊ ᐊᑑᑎᔭᐅᔪᑦ ᐃᑲᔪᕈᑎᖃᕐᓂᑯᑦ ᐊᑐᕐᓇᑐᒥᒃ 

ᖁᓚᕐᓇᖏᑦᑐᑯᑦ ᐃᓱᐊᕐᓂᖓᓄᑦ ᑐᑭᐊᒎᕐᓂᐸᐅᓗᓂ ᐊᐅᓚᑦᔭᕆᐊᕐᓂᓂᒃ 

ᐊᐅᒡᒉᓯᒪᓂᐊᕐᑐᒥᒃ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᒍᓂᖅ. 

 

 
6.4 ᓵᑕᑦᓴᐅᒍᑎᖃᕐᓂᖅ ᑲᒪᒋᔭᑦᓴᖃᕐᑎᑕᐅᓂᕐᒧᑦ 

 

ᑖᓐᓇ ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᐃᒣᒋᐊᓕᒃ, ᐊᕐᕌᒍᑕᒫᕐᓯᐅᑎᒥ 

ᑐᓴᕐᑎᓯᐅᑎᒥ, ᐃᓚᐅᑎᑦᓯᒋᐊᓕᒃ ᐃᓂᖃᕐᑎᓯᓗᓂ ᐃᓕᖓᔪᒥᒃ ᑲᒪᒋᔭᐅᒍᑎᓂᒃ ᓱᒐᓗᑦᑐᒥᒃ 

ᑌᒃᑯᓂᖓ ᐊᑕᑎᑦᓯᓗᓂ ᐅᓐᓂᓗᒍᑎᕕᓂᕐᓂᒃ ᐊᒻᒪᓗ ᐅᖃᕈᑕᐅᒍᑎᕕᓂᕐᓂᒃ ᐱᔭᐅᓯᒪᔪᓂᒃ 

ᐱᑦᔪᑎᓕᓐᓂᒃ ᐊᑑᑎᓯᒪᔪᓂᒃ ᐃᓕᐊᕐᕈᒫᕆᔭᐅᔪᓂᒃ ᐃᓄᓐᓂᒃ ᐊᑦᑕᓇᕐᑐᒦᓚᕿᔭᕐᓂᒃ ᐊᑑᑎᔪᓄᑦ, 

ᓴᖑᑎᑦᓯᔭᒍᓐᓀᓗᑎᒃ ᐃᕐᐸᑐᑦᓴᐅᖏᑦᑐᓄᑦ ᐱᔪᓂᒃ ᐊᓪᓚᖁᑎᓂᒃ ᐃᓚᐅᑎᑦᓯᖏᓐᓂᒧᑦ 

ᑭᓇᐅᓂᖏᓐᓂᒃ ᑖᒃᑯᐊ ᐃᓄᐃᑦ ᐊᒃᑐᐊᔭᐅᔪᑦ ᑖᑦᓱᒧᖓ ᐅᓐᓂᓗᒍᑎᐅᔪᒧᑦ ᐊᒻᒪᓘᓐᓃᑦ 

ᐅᖃᕈᑕᐅᒍᑎᒧᑦ (ᐊᓪᓚᓯᒪᔪᓂ. 14, ᐱᖁᔭᖅ ᓄᖅᖃᑎᓪᓗᒍ ᐃᓕᐊᕐᕈᒫᕆᔭᐅᓂᖏᑦ ᑕᒪᒃᑯᐊ 

ᐃᓄᑐᖃᐅᓕᕐᑐᑦ ᐊᒻᒪᓗ ᐊᓯᖏᑦ ᐃᓄᐃᑦ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᑦ ᐊᑑᑎᔪᓄᑦ). 

 

 

6.5 ᐊᑭᒪᔪᒋᐊᕐᓂᖅ ᐊᒻᒪᓘᓐᓃᑦ ᓴᐱᕐᓴᐅᑎᓄᑦ ᐊᑭᒪᔪᒐᓱᐊᕐᓂᖅ ᐅᖃᕈᑕᐅᔪᖃᕐᒪᑦ ᑲᒪᒃᑭᓗᑦᑕᐅᔪᒥᒃ 

ᐊᑦᓱᐊᓗᒃ ᐃᓂᕐᑎᕆᐅᑕᐅᒻᒪᕆᑦᑐᖅ 

 

ᐅᓇ ᑎᒥᒻᒪᕆᒃ, ᑖᓐᓇ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ 

ᑌᒪᓗ ᐅᓇ ᐅᓐᓂᓗᒍᑎᓂᒃ ᐊᒻᒪᓗ ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᑲᒪᔪᑦᓴᐅᕗᑦ 

ᐊᐅᓚᑦᔭᕆᐊᕐᓗᑎᑦ ᖁᓚᕐᓇᖏᑦᑐᑯᑦ ᐃᒫᒃ ᐃᕐᐸᑐᑦᓴᐅᖏᑦᑐᑦ ᖃᐅᔨᔭᐅᑎᑕᐅᓯᒪᐅᑎᒥ ᐅᖃᕐᑐᖅ 

ᑖᑦᓱᒪ ᑭᓇᐅᓂᖓᓂᒃ ᐃᓅᑉ ᖃᐅᔨᔭᐅᑎᑦᓯᔫᑉ ᐅᖃᕈᑎᖃᕐᓱᓂ ᐅᖃᕐᑕᐅᒋᐊᖃᓐᖏᓂᖓ, 

ᑭᓪᓕᖃᕈᑎᒋᑦᔭᖏᑉᐸᒍ ᐊᖏᕈᑎᒋᓗᒍ ᑌᑦᓱᒪ ᐃᓅᑉ.  ᑖᓐᓇ ᐅᓐᓂᓗᒍᑎᓄᑦ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒧᑦ ᑭᒡᒐᑐᕐᑎ ᐃᒣᒍᓐᓇᐳᖅ, ᒐᓗᐊᕐᑎᓗᒍ, ᑌᓯᒍᓐᓇᐳᖅ ᑭᓇᐅᓂᖓᓂᒃ ᑖᑦᓱᒪ 

ᐃᓅᑉ ᑖᒃᑯᓄᖓ ᐳᓖᓯᒃᑯᓄᑦ ᑲᒪᔪᓄᑦ ᔭᕆᐊᖃᕈᓂ. 

 

ᐅᓇ ᐱᖁᔭᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ ᑖᒃᑯᓂᖓ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ 

ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᓂᒃ ᐊᑑᑎᔪᓄᑦ ᐃᓂᕐᑎᕆᐅᑎᖃᕐᐳᖅ ᐊᑭᒋᐊᕐᑕᐅᖁᓇᒍ 

ᓵᑕᐅᓗᓂ ᑌᓐᓇ ᐃᓄᒃ ᐃᒫᒃ, ᐱᑦᓯᐊᕋᓱᐊᕐᓱᓂ ᓱᓕᔪᒥᒃ ᐊᒻᒪᓗ ᑐᑭᐊᒎᕐᑐᒥᒃ ᐋᖅᕿᓯᒪᐅᑎᖓᑕ ᑖᑦᓱᒪ 

ᒪᓕᒐᐅᑉ, ᐅᖃᕈᑎᖃᕐᑐᖅ ᐊᒻᒪᓘᓐᓃᑦ ᐃᑲᔪᕐᑐᖅ ᖃᐅᔨᓴᕐᑕᐅᓕᕐᑎᓗᒍ ᐅᖃᕈᑎᕕᓂᖅ ᐊᒻᒪᓘᓐᓃᑦ 

ᐅᓐᓂᓗᒍᑎᐅᑉ.  ᓱᓕᐅᒋᕗᕐᓗ ᐃᓂᕐᑎᕆᐅᑎᐅᕗᖅ ᓴᐱᕐᓴᐅᑎᓄᑦ ᐱᓐᓂᐊᑕᐅᔪᑦᓴᐅᖏᑦᑐᖅ ᐃᓄᒃ 

ᐊᑭᓇᓱᐊᕈᑎᓄᑦ ᐱᑦᔪᓯᕐᓄᑦ ᓱᑎᑦᑌᓕᒐᓱᐊᕐᓗᒍ ᐅᖃᕈᑎᖃᖁᓇᒍ ᐊᒻᒪᓘᓐᓃᑦ ᐃᑲᔪᖁᓇᒍ 

ᖃᐅᔨᓴᕐᑕᐅᒍᑎᓂᒃ ᐅᖃᕈᑕᐅᒍᑎᕕᓂᐅᑉ ᐊᒻᒪᓘᓐᓃᑦ ᐅᓐᓂᓗᒍᑕᐅᔪᒥᒃ. 

 

ᓱᓕ ᐅᓇ ᐱᒋᐊᓪᓚᐅᑎ, ᑕᒐ ᐃᓄᒃ ᓵᑕᐅᓚᕿᒍᓐᓇᔭᖏᑦᑐᖅ ᐱᖁᔭᑎᒍᑦ ᖃᐅᔨᔭᐅᑎᑦᓯᔪᖅ, 

ᐱᑦᔪᑎᖃᕐᓯᐊᓗᓂ ᐱᑦᓯᐊᓂᕐᒥᒃ, ᐅᖃᕈᑎᖃᕐᓂᒥᒃ ᐊᒻᒪᓘᓐᓃᑦ ᐱᓇᓱᐊᖃᑕᐅᒐᒥ ᖃᐅᔨᓴᕐᑕᐅᒍᑎᖓᓂᒃ 

ᐅᖃᕈᑕᐅᒍᑎᕕᓂᐅᑉ, ᓱᓇᐅᓂᐊᕋᓗᐊᕐᐸᑦ ᑐᑭᑖᕐᑕᐅᒍᑎᖓ ᑭᖑᓂᖓᓂ. 

 
 

6.6 ᓵᑕᐅᒍᑕᐅᒍᓐᓇᑐᑦ ᐱᖁᔭᒥᒃ ᓈᓚᓐᖏᓂᕐᒧᑦ 

 

ᑕᒪᒃᑯᐊ ᐱᓂᐊᕐᓃᑦ ᐃᓂᓪᓚᑕᐅᓯᒪᔪᑦ ᑎᑭᐅᑎᒌᒃᑯᑕᐅᓗᑎᒃ ᐊᒻᒪᓗ 

ᐱᓕᖅᕿᑖᕇᒃᑯᑎᑦᓴᐅᓂᐊᕐᓗᑎᒃ ᑌᒫᒃ ᐃᓗᓕᖃᕐᓱᑎᓪᓗ ᐊᑕᔪᓂᒃ ᓵᑕᐅᒍᑕᐅᒍᓐᓇᑐᑦ, ᑕᒪᓐᓇᓗ 

ᐃᓂᕐᑎᕆᐅᑎᐅᒍᓐᓇᑐᖅ ᐊᒻᒪᓘᓐᓃᑦ ᐃᖅᖃᑐᐃᕕᑎᒍᑦ ᐃᓗᓯᖃᕐᑐᒥᒃ.  

ᐃᓗᓕᖃᕈᓐᓇᒥᑦᓱᑎᑦᑕᐅᓗ ᐃᓱᓕᑎᑦᓯᓂᕐᒥᒃ ᐊᖏᖃᑎᒌᒍᑕᐅᓯᒪᔪᓂᒃ ᐱᒍᑦᔨᓂᕐᒥᒃ 

ᐱᑦᑕᕕᐅᕙᑦᑐᓄᑦ. 

7. ᐊᑐᓕᕐᑎᑕᐅᓂᖓ ᑖᑦᓱᒪᐅᑉ ᒪᓕᒐᐅᑉ  

 

ᑖᓐᓇ ᑎᒥᒻᒪᕆᒃ, ᐅᓇ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᒍᑦᔨᓂᕐᓂ 

ᐊᒻᒪᓗ ᓇᓪᓕᑐᐃᓐᓇᖓᑦ ᐱᓇᓱᐊᖃᑕᐅᒐᒥ ᐃᓚᐅᔪᖅ, ᐊᖓᔪᖅᖃᐅᕕᒃ, ᑲᒻᐸᓂᖅ ᐊᒻᒪᓘᓐᓃᑦ ᐃᓄᒃ 

ᑖᑦᓱᒪ ᑎᒥᒻᒪᕆᐅᑉ ᐊᒻᒪᓘᓐᓃᑦ ᐅᓇ ᓄᓇᕕᒻᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ 

ᐃᓄᓯᓕᕆᓂᕐᒧᑦ ᐱᒍᑦᔨᓂᕐᓂ ᐊᑐᕈᑎᒃ ᐊᑐᐃᓐᓇᐅᑎᑕᐅᔪᒥᒃ ᑲᒪᔪᑦᓴᐅᓗᑎᒃ ᐊᒻᒪᓘᓐᓃᑦ 

ᐱᒍᑦᔭᐅᕕᓐᓂᒃ ᐊᑐᕆᐊᖃᕐᐳᑦ ᑖᑦᓱᒥᖓ ᒪᓕᒐᕐᒥᒃ ᐊᒻᒪᓗ ᖁᓚᕐᓇᖏᑦᑐᑯᑦ ᐃᒫᒃ ᒪᓕᑦᑕᐅᑎᑦᓯᓗᑎᒃ 

ᑖᒃᑯᓄᖓ ᑕᒣᓐᓄᑦ ᐱᓇᓱᑦᑎᓄᑦ. 
 

 

8. ᐱᒋᐊᕐᓂᓕᕕᒃ ᐅᓪᓗᖅ ᐊᒻᒪᓗ ᕿᒥᕐᕈᐃᓂᖅ  

 

ᑖᓐᓇ ᒪᓕᒐᖅ ᐊᑐᓕᕐᑎᑕᐅᓂᐊᕐᓱᓂ ᑌᑲᓂ ᐊᖏᕐᑕᐅᕕᒻᒥᓂ.  

 

ᑖᓐᓇ ᒪᓕᒐᖅ ᐋᖅᕿᒋᐊᕐᑕᐅᖃᑦᑕᕆᐊᖃᕐᓱᓂ ᕿᒥᕐᕈᐃᓗᒍ ᐅᓐᓃᑦ ᐅᑭᐅᑦ ᑕᓪᓕᒪᑕᒫᕐᑐᒥᒃ (ᐊᓪᓚᓯᒪᔪᓂ 

7, ᐱᖁᔭᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ 

ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᓂᒃ ᐊᑑᑎᔪᒧᑦ).   

 

 
9. ᐅᐃᒍᖏᑦ 

 

ᐅᐃᒍᖓ 1: ᐅᓇ ᒪᓕᒐᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ 

ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᓂᒃ ᐊᑑᑎᔪᓄᑦ - ᑕᑯᒋᐊᓪᓚᐱᓪᓗᒍ 

 

ᐅᐃᒍᖓ 2: ᐊᓪᓚᕕᑦᓴᔭᖓ ᐅᖃᕈᑎᖃᕐᓂᐅᑉ ᐊᑑᑎᔪᒥᒃ ᐃᓕᐊᕐᕈᒫᒍᔪᖃᕐᑎᓗᒍ ᐊᒻᒪᓘᓐᓃᑦ 

ᖃᐅᔨᔭᐅᑎᑦᓯᓂᖅ ᐅᓐᓂᓗᒍᑎᒋᓗᒍ ᐊᒃᑐᐊᔪᒥᒃ ᐊᑑᑎᔪᒧᑦ ᐃᓕᐊᕐᕈᒫᖃᕐᓂᒥᒃ 

 

ᐅᐃᒍᖓ 3: ᐅᖃᐅᓰᑦ ᑐᑭᖏᑦ: ᐅᖃᐅᓯᕐᑕᖏᑦ ᐊᒻᒪᓗ ᖃᓄᐃᑦᑑᒪᖔᑕ ᑕᒪᒃᑯᐊ ᐃᓕᐊᕐᕈᒫᖃᕐᓃᑦ 

ᐅᐃᒍᖓ 1 

 ᒪᓕᒐᖅ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᒻᒪᕆᐅᓕᓱᑎᒃ 

ᐊᑦᑕᓇᕐᑐᒦᓚᕿᔪᓂᒃ ᐊᑑᑎᔪᓄᑦ –ᑕᑯᒋᐊᓪᓚᐱᓪᓗᒍ 

ᑐᑭᒧᐊᒍᑎᖏᑦ ᑐᓐᖓᕕᖏᑦᑕ: 

 ᐃᓂᕐᑎᕆᐊᑕᐅᓪᓚᕆᑦᑐᑦ     

 ᐊᖏᕈᑎᒃ ᑲᒪᒋᔭᐅᓂᑦᓴᒥᒃ 

 ᓯᕗᓕᐅᕆᒋᐊᕆᓯᒪᐅᑎᒃ     

 ᖃᐅᔨᓂᐊᕐᓂᖅ ᐊᒻᒪᓗ ᐱᓇᓱᐊᖃᑎᒌᒍᑎᖃᕐᓂᖅ 

 ᓲᓱᑦᓴᓂᖅ ᑖᒃᑯᐊ ᐱᒍᓐᓇᐅᑎᖏᓐᓂᒃ ᐊᒻᒪᓗ ᑭᓐᖒᒪᔭᖏᓐᓂᒃ ᐊᑐᕐᑎᐅᑉ 

 ᑎᕐᓕᓇᕐᑐᒥᒃ ᑲᒪᒋᔭᐅᒍᑎᖃᕐᓂᖅ ᐊᒻᒪᓗ ᐱᓇᓱᒃᕕᐅᑉ ᓇᔪᕐᑕᖓ ᐊᕙᑎᒥ 

ᑐᕌᕐᑕᐅᒍᒪᔪᑦ: 

 ᑎᕐᓕᓇᕐᑐᒦᒋᐊᖃᓂᖓᑦ, ᖃᓄᐃᓐᖏᓯᐊᕐᓗᑎᒃ ᐊᒻᒪᓗ ᐱᐅᔪᒥ ᐃᓅᓯᕐᒥ ᑖᒃᑯᐊ ᐊᑐᕐᑏᑦ; 

 ᓇᓗᓀᕐᓗᒍ ᐊᒻᒪᓗ ᑲᒪᒋᓗᒍ ᐊᑑᑎᔭᐅᔪᖅ ᐃᓕᐊᕐᕈᒫᒍᓂᕐᒧᑦ; 

 ᓄᖅᖃᑎᓪᓗᒍ ᐃᓕᐊᕐᕈᒫᒍᓂᖅ ᐃᑯᓪᓚᑎᑦᓯᓂᒃᑯᑦ ᓱᒃᑯᓇᕐᑐᑦ ᓄᐃᓚᕿᔭᖏᓐᓂᒃ ᐊᒻᒪᓗ ᐅᓗᕆᐊᓇᕐᑐᖅ 

ᐱᓕᖅᕿᑖᑐᐃᓐᓇᖁᓇᒍ; 

 ᓴᐳᑦᔨᓂᖅ ᑲᔪᓯᑎᓪᓗᒍ ᐱᐅᓂᕐᓴᒧᑦ ᐋᖅᕿᒋᐊᕆᐊᖃᑦᑕᓂᖅ; 

 ᓯᕗᒧᐊᑦᑎᓗᒍ ᓲᓱᑦᓴᓯᐊᕐᓂᖃᕐᑐᖅ, ᑎᕐᓕᓇᑦᓯᐊᓗᓂ ᐊᒻᒪᓗ ᐃᒃᐱᒍᓱᑦᓯᐊᓂᖃᕐᓗᓂ ᐋᓐᓂᐊᓯᐅᕆᓂᖅ 

ᐊᒻᒪᓗ ᐱᓇᓱᐊᕐᕕᐅᔫᑉ ᓇᔪᕐᑕᖓ; 

 ᐃᑲᔪᕐᓯᓗᒋᑦ ᐃᓄᐃᑦ ᐊᔪᐃᓐᓇᐅᔨᔪᑦ ᓄᖅᖃᑎᑕᐅᖁᓪᓗᒍ ᐃᓕᐊᕐᕈᒫᖃᕐᓂᖅ; 

 ᑐᑭᓯᒪᑎᓪᓗᒋᑦ ᐊᒻᒪᓗ ᐱᒍᓐᓇᓯᓯᒪᓗᒋᑦ ᑲᒪᒋᐊᒥᒃ ᐱᒍᑦᔨᕕᐅᔪᓂ ᐱᓇᓱᐊᕈᑎᓖᑦ ᐱᔭᑦᓴᖏᓐᓂᒃ 

ᐊᒻᒪᓗ ᐱᒻᒪᕆᐊᓘᓂᖓᓂᒃ ᐅᖃᕈᑎᖃᕆᐊᒥᒃ ᐃᓕᐊᕐᕈᒫᒍᓕᕐᑐᓂᒃ; 

 ᖁᓚᕐᓇᖏᑦᑐᑯᑦ ᑐᑭᓯᒪᓗᒍ ᐊᒻᒪᓗ ᓲᓱᒋᓗᒍ ᑌᓐᓇ ᐱᖁᔭᖅ ᓄᖅᖃᑎᑦᓯᓂᕐᒧᑦ ᐃᓕᐊᕐᕈᒫᖃᕐᓂᒥᒃ 

ᐃᓄᑐᖃᐅᓕᕐᑐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ ᐃᓄᒻᒪᕆᐅᓕᕐᓱᑎᒃ ᐊᑦᑕᓇᕐᑐᒦᓚᕿᔪᑦ ᐊᑑᑎᔪᒧᑦ. 

ᑐᑭᖏᑦ: 

ᐊ. ᑐᓴᐅᒪᔭᐅᑎᑦᓯᓂᖅ ᐃᑲᔪᕐᑕᐅᕕᑦᓴᒥᒃ, ᐱᔭᐅᑦᓯᐊᕈᑎᒥᒃ, ᑐᑭᐊᒍᑦ ᑲᒪᒋᔭᐅᑦᓯᐊᓂᖅ, ᑲᖐᓱᓐᓂᖅ ᐊᒻᒪᓗ 

ᐃᓕᓐᓂᐊᑎᑦᓯᓂᖅ; 

ᐸ. ᐊᐅᓚᑕᐅᓂᖓ ᐊᑑᑎᔭᐅᔪᑦ ᐃᓕᐊᕐᕈᒫᖃᕐᓂᒧᑦ: 

 ᖃᐅᔨᔭᑎᑦᓯᓂᖅ ᐅᖃᕈᑕᐅᒍᑎᒥᒃ ᐊᒻᒪᓘᓐᓃᑦ ᐅᓐᓂᓗᒍᑎᒥᒃ: ᐱᖁᔭᐅᒍᑎ ᐱᖁᔭᕐᑎᒍᑦ ᑐᕌᕐᑐᖅ 

ᓇᓪᓕᐊᓂᑐᐃᓐᓇᖅ ᐃᓄᒻᒪᕆᒻᒥᒃ ᑲᒪᒋᔭᐅᕕᒻᒦᑐᒥᒃ ᐊᑯᓂᕆᔪᒃᑯᑦ, ᐃᓕᖓᔪᖅ ᓇᐅᑐᐃᓐᓇᒧᑦ 

ᐃᓄᒻᒧᑦ ᓇᔪᕐᑎᒋᔭᐅᔪᒥᒃ ᐊᒻᒪᓘᓐᓃᑦ ᐯᕆᔭᐅᔪᒥᒃ ᐊᒻᒪᓘᓐᓃᑦ ᑕᒐ ᐃᓄᒃ ᑲᒪᒋᔭᐅᔪᖅ 

ᓴᐳᓐᓂᐊᑕᐅᒋᐊᖃᕋᒥ ᐱᖁᔭᐅᒍᑎᑎᒍᑦ ᐊᖏᕐᑕᐅᒪᔪᒥᒃ ᐋᖅᕿᑕᐅᓯᒪᑎᓪᓗᒍ; 

 ᑲᒪᓂᖅ ᐊᑑᑎᔪᒥᒃ: ᖃᐅᔨᓴᕐᓂᖅ ᑮᓐᖒᒪᓇᕐᑐᓂᒃ, ᐊᐅᓚᑦᔭᕆᐊᕈᑏᑦ ᐊᒻᒪᓗ ᑭᖑᓂᖓᒍᑦ 

ᖃᐅᔨᒪᒐᓱᐊᕐᓃ ᓱᓕᕐᒪᖔᑦ. 

ᐅᐃᒍᖓ 2 
ᐊᓪᓚᕕᑦᓴᔭᖓ ᐅᖃᕈᑎᖃᕐᓗᓂ ᑕᒐ ᐊᑑᑎᔭᐅᔪᒥᒃ ᐃᓕᐊᕐᕈᒫᕆᔭᐅᔪᒥᒃ 

ᐅᒡᕙᓘᓐᓃᑦ ᐅᓐᓂᓗᒍᑎᖃᕐᓂᖅ ᐊᒃᑐᐊᔪᒥᒃ ᐊᑑᑎᔭᐅᔪᒧᑦ ᐃᓕᐊᕐᕈᒫᒍᔪᖃᓕᕐᒪᑦ 

ᐊᓪᓚᕕᑦᓴᔭᖅ ᐅᖃᕈᑎᖃᕐᓂᒧᑦ ᐊᑑᑎᔭᐅᔪᒥᒃ ᐃᓕᐊᕐᕈᒫᒍᔪᖃᕐᐸᑦ 

ᐊᒻᒪᓘᓐᓃᑦ ᐅᓐᓂᓗᒍᑎᖃᕐᓂᒧᑦ ᖃᐅᔨᔭᐅᑎᑦᓯᓂᕐᒥᒃ ᐃᓕᖓᔪᒥᒃ ᑕᒐ 

ᐊᑑᑎᔪᖃᕐᒪᑦ ᐃᓕᐊᕐᕈᒫᖃᕐᓂᒥᒃ 
 

ᑭᓇᐅᓂᖓ ᐃᓅᑉ ᖃᐅᔨᔭᐅᑎᑦᓯᔫᑉ ᐅᖃᕈᑎᖃᕐᓱᓂ ᐊᒻᒪᓘᓐᓃᑦ ᐅᓐᓂᓗᒍᑎᓕᐅᑉ: 
 

ᐊᑎᖓ:   

 

ᐅᖄᒍᑎᖓ:   

 

ᓯᓚᑎᒃᓴᖓ/ᑐᕌᕈᑎᖓ 

ᖃᕆᑕᐅᔭᒃᑯᑦ: 

 

 

ᐅᓪᓗᖓ:  

 

 

ᑭᓇᐅᒻᒪᖔᑦ ᑌᓐᓇ ᐃᓄᒃ ᒪᓗᒋᔭᐅᔪᖅ ᐃᓕᐊᕐᕈᒫᒍᓂᐊᓐᖒᕆᑦᓱᒍ: 
 

ᐊᑎᖓ:   

 

ᐅᖄᒍᑎᖓ:   

 

ᓯᓚᑎᑦᓴᖓ/ᑐᕌᕈᑎᖓ 

ᖃᕆᑕᐅᔭᒃᑯᑦ: 

 

 

 

ᐊᓂᕐᕋᖓ: ᐊᓂᕐᕋᒥ, 

ᑲᒪᒋᔭᐅᕕᒻᒥ ᐊᒻᒪᓘᓐᓃᑦ 

ᐊᓯᐊᓂᒃ ᐃᓂᓕᒃ:  

 

 

 

  

ᑭᓇᐅᒻᒪᖔᑦ ᑌᓐᓇ ᐃᓄᒃ , ᐃᓄᐃᓪᓗ ᐊᒻᒪᓘᓐᓃᑦ ᐱᒍᑦᔨᕕᒃ ᒪᓗᓐᓇᑐᖅ 

ᐊᓕᐊᓇᑦᔭᖏᑦᑐᒥᒃ ᐱᑎᑦᓯᔪᖅ ᐃᓕᐊᕐᕈᒫᖃᕐᓂᒧᑦ: 
 

ᐊᑎᖓ:   

 

ᐅᖄᒍᑎᖓ:   

 

ᓯᓚᑎᑦᓴᖓ/ᑐᕌᕈᑎᖓ 

ᖃᕆᑕᐅᔭᒃᑯᑦ: 

 

 

ᑭᓇᒋᒻᒪᖔᒍ ᑌᓐᓇ 

ᐃᓄᒃ 

ᐃᓕᐊᕐᕈᒫᒍᓕᕐᑐᖅ: 

 ᐅᓂᒃᑳᑕᐅᓂᖓ ᐱᓂᐊᕐᓂᕕᓃᑦ ᑌᒫᒃ ᖃᐅᔨᔭᐅᑎᑦᓯᓂᕐᒧᑦ ᐱᒍᑕᐅᓚᕿᔪᑦ 

ᐅᖃᕈᑎᖃᕐᓂᒧᑦ/ᐅᓐᓂᓗᒍᑎᖃᕐᓂᒧᑦ: 

ᐊᑌ ᐅᓂᒃᑳᓗᒋᑦ, ᓇᓗᓀᔭᑦᓯᐊᕋᓱᐊᕐᓗᒋᑦ ᐱᒍᓐᓇᕕᓕᒫᕐᑐᒥᒃ, ᑌᒃᑯᐊ ᐱᔪᖃᕐᑐᑦ ᐃᒫᒃ ᐃᓱᒪᖃᓕᕋᕕᑦ 

ᐊᑦᑕᓇᕐᑐᒦᑦᑐᖅ ᐃᓄᒃ ᐃᓕᐊᕐᕈᒋᔭᐅᓕᕐᓂᒪᑦ.  ᑌᓗᒍ ᐊᑐᕐᑐᕕᓂᖅ (ᓃ), ᑕᒐ ᓈᒻᒪᓈᓐᖏᑐᒥᒃ ᐱᓂᐊᕐᓂᒥᒃ, 

ᐅᓪᓗᖓᓂᒃ, ᑌᑲᓂ ᓇᔪᕐᑕᖓᓂ ᐊᒻᒪᓗ ᖃᑦᓯᖑᕐᑎᓗᒎᓐᓂᒪᖔᑦ, ᖃᐅᔨᒪᔭᐅᑐᐊᕐᐸᑦ, ᓱᓕᓗ ᑌᒃᑯᐊ ᐅᓐᓂᑏᑦ 

ᐁᓯᒪᓐᓂᕋᒥᒃ ᑕᑯᑦᓱᑎᒃ.  ᐃᓚᒻᒥᓗᒋᑦ ᓇᓪᓕᐊᓂᑐᐃᓐᓇᖅ ᐊᓯᖏᓐᓂᒃ ᖃᐅᔨᔭᐅᑎᒐᑦᓴᓂᒃ ᐱᓪᓚᕆᐅᔪᕆᔭᕐᓂᒃ. 

   
 

 

 

 

 

 

 

 ᖃᓄᐃᓕᒍᑎᖃᕐᓂᕆᕖᑦ ᓇᓪᓕᐊᒍᑐᐃᓐᓇᖅ ᐊᒻᒪᓘᓐᓃᑦ ᐊᓯᖏᓐᓂᒃ ᑕᒪᑐᒧᖔᖓᓪᓗᑐᕐᑐᓂᒃ 

ᖃᐅᔨᒪᔭᕐᓂᒃ? ᑌᒣᑐᐊᕐᐸᑦ, ᐊᑌ ᐅᖃᕐᓗᒋᑦ ᓱᓇᐅᒻᒪᖔᑕ: 

 

 

 

 

 

 

 

ᐊᓯᖏᑦ ᐅᖃᐅᓯᒃᓴᒋᐊᓪᓓᑦ: 
  
 

 

 

 

 

 

 

 

 

 

 

ᐳᐃᒐᕆᐊᖃᓐᖏᑐᖅ: ᑖᓐᓇ ᐊᓪᓚᕕᑦᓴᔭᖅ ᑐᓂᔭᐅᒋᐊᓕᒃ ᑌᒃᑯᓄᖓ ᐅᓐᓂᓗᒍᑎᓂᒃ ᐊᒻᒪᓗ 

ᑲᒪᒋᔭᐅᑦᓯᐊᕆᐊᖃᕐᓂᒧᑦ ᐱᒍᑦᔨᓂᕐᓂ ᑭᒡᒐᑐᕐᑎᖓᓐᓄᑦ. 

ᐅᐃᒍᖓ 3 
ᐅᖃᐅᓰᑦ ᑐᑭᖏᑦ: ᑕᐅᑦᑐᖏᑦ ᐊᒻᒪᓗ ᖃᓄᐃᑦᑑᓂᖏᑦ ᐃᓕᐊᕐᕈᒫᖃᕐᓂᐅᑉ 

ᐅᖃᐅᓰᑦ ᑐᑭᖏᑦ 

ᑕᐅᑦᑐᖏᑦ ᐃᓕᐊᕐᕈᒫᖃᕐᓂᐅᑉ 

ᐱᒋᐊᕐᓂᖅ: ᐱᓗᑲᓐᓂᓂᖅ ᐱᔮᕐᓱᓂᕐᒥᒃ ᐱᐅᓯᖃᕐᕕᓕᒃ ᐊᒻᒪᓘᓐᓃᑦ ᐱᐅᓯᖃᕐᑎᓯᓂᖅ ᐃᓄᒻᒥᒃ 

ᐱᓂᐊᕐᓂᕆᔪᒪᓐᖏᑕᖓᓂᒃ, ᐱᒡᒐᕋᓱᐊᕐᓱᒍ ᖁᓄᔪᖅ ᐊᒻᒪ/ ᐅᒡᕙᓘᓐᓃᑦ ᐃᓕᕋᓱᑦᑎᓱᒍ 

ᑲᒪᒃᑭᓗᓐᓂᖅ: ᑲᒪᑦᓯᐊᖏᑦᑐᐊᓗᒃ ᐃᓄᒻᒥᒃ ᓱᖁᑎᑦᓴᔭᒐᓂ, ᐃᓚᖃᕐᒥᑎᓪᓗᒍ ᑲᒪᑦᓯᐊᖏᓐᓂᒥᒃ 

ᓈᒻᒪᓈᕐᑐᑯᑦ ᐱᓂᐊᕐᓂᖃᕆᐊᒥᒃ ᑭᓐᖒᒪᔭᖓᓂᒃ ᑲᒪᒃᑮᑐᓕᔪᖅ. 

 

ᖃᓄᐃᑦᑑᓂᖏᑦ ᐃᓕᐊᕐᕈᒫᖃᕐᓂᐅᑉ 

ᐃᓱᒪᒃᑯᑦ ᐃᓱᒻᒪᓯᖓᓂᒃ ᐃᓕᐊᕐᕈᒫᖃᕐᓂᖅ: ᑕᑯᑦᓴᒥᒃ ᑎᒥᒥᒍᑦ, ᐅᖃᐅᓯᕐᓄᑦ ᐊᒻᒪᓘᓐᓃᑦ 

ᐱᓂᐊᕐᓃᑦ ᐃᒫᒃ ᐱᓐᓂᐊᓱᑎᒃ ᐃᓱᒪᖓᓄᑦ ᖃᓄᐃᓕᓐᖓᐅᑎᐅᓂᐊᕐᑐᒥᒃ ᐊᒻᒪᓘᓐᓃᑦ 

ᖃᓄᒍᓗᑐᐃᓐᓈᕆᓂᖅ.  ᐃᓱᒪᖓᓄᑦ ᓴᓇᑐᐃᓪᓕᓇᕐᑐᖅ ᖁᓚᕐᓇᖏᑦᑑᕗᖅ ᐊᖏᓂᕐᐸᐅᓱᓂ 

ᐱᓗᑭᑕᕐᑕᐅᓲᖅ ᐊᒻᒪᓗ ᓄᐃᑕᓐᖏᑐᒃᑯᑦ ᐊᑐᕐᑕᐅᔪᖅ ᐃᓕᐊᕐᕈᒫᖃᕐᓂᒧᑦ.  ᑐᑭᓯᓐᓇᐅᑎᖓ: 

ᐃᓱᐃᓪᓕᓇᕐᑐᒥᒃ ᓱᕖᕈᑦᔨᒋᐊᕐᓂᖅ, ᐊᐅᓚᑕᐅᓂᖅ, ᐃᓕᕋᒃᑯᓇᕿᕕᖃᕐᓂᖅ, ᐅᖃᐅᓐᓂᓗᓐᓂᖅ, 

ᑲᒃᑲᓛᒍᔮᕐᑎᓗᒍ ᐱᐅᓯᖃᕐᕕᓕᒃ ᓲᕐᓗ, ᖃᕿᐊᕐᓯᓂᖅ, ᐅᖃᐅᓯᒃᑯᑦ ᐊᒻᒪᓗ ᐅᖄᑦᔭᒐᓂ 

ᓴᐱᕐᓵᕆᓂᖅ, ᓱᓇᐅᑎᑦᓯᖏᓐᓂᒃ ᓴᓚᖅᖄᕆᑦᓱᒍ, ᓱᒐᓗᓗᐊᕐᑐᒥᒃ ᐅᖓᑖᓄᐊᓗᒃ 

ᐃᒃᐱᒍᓱᑲᓪᓚᒐᓱᐊᕐᓂᖅ ᓱᓇᓱᐊᕐᑕᖏᓐᓂᒃ, ᐳᑦᑕᖓᑎᑦᓯᓂᖅ, ᓱᖁᑎᑦᓴᖏᓐᓂᖅ, 

ᐃᓄᑑᖅᕿᑎᑦᓯᓂᖅ ᐃᓄᓐᓃᑎᑦᑌᓕᑦᓱᒍ, ᐊᓯᖏᓪᓗ. 

 

ᑎᒥᒃᑯᑦ ᐃᓕᐊᕐᕈᒫᒍᓂᖅ: cᓈᒻᒪᓈᓐᖏᑐᐃᑦ ᐊᒃᑑᔭᕐᓃᑦ ᐊᒻᒪᓗ ᐱᓂᐊᕐᓃᑦ, ᐊᒻᒪᓘᓐᓃᑦ 

ᑲᒪᒃᑮᑐᓕᓂᖅ ᓱᓕᔪᒃᑯᑦ ᐊᐅᓚᑦᔭᕈᑎᒋᓗᒍ ᑖᒃᑯᓂᖓ ᓈᒻᒪᖏᑦᑐᓂᒃ ᓱᕐᕃᔪᓂᒃ ᑎᒥᐅᑉ 

ᖃᓄᐃᓐᖏᓯᐊᕐᓂᖓᓂᒃ ᐅᒡᕙᓘᓐᓃᑦ ᖃᓄᐃᑐᓐᓈᑕᐅᔪᑦᓴᐅᖏᓐᓂᒥᒃ. ᑐᑭᓯᓐᓇᐅᑎᒋᔪᓐᓇᑕᖓ ᐅᓇ: 

ᐱᖑᔭᕐᑐᖅ, ᐋᓐᓂᑎᕆᔪᖅ, ᐱᒋᐊᖃᑦᑕᑐᖅ, ᐃᑯᐊᓪᓓᔪᖅ ᐆᑦᓯᓱᓂ, ᖁᓄᔪᒥ 

ᓂᕆᑎᑦᓯᒐᑕᕋᓱᐊᕐᑐᖅ, ᑌᒫᒍᓐᖏᑐᐊᓗᒃ ᑲᒪᓂᕐᓗᕈᑎᓕᒃ ᐄᔭᒐᕐᓂᒃ, ᓈᒻᒪᖏᑦᑐᑯᑦ ᐊᑐᕐᑐᖅ 

ᐱᑎᑦᓯᑌᓕᕐᓂᒃᒥᒃ (ᑎᒥᖓᓂ, ᓱᓇᑐᐃᓐᓇᓂᒃ), ᓱᑎᑦᓯᑌᓕᓂᖅ ᐱᐅᓯᑐᐃᓐᓇᑯᑦ ᓱᓇᑐᐃᓐᓇᓂᒃ 

ᑕᒐ ᐃᓱᐊᖁᑎᓂᒃ ᐊᒻᒪᓘᓐᓃᑦ ᑎᕐᓕᓇᕐᑐᒦᒋᐊᖃᕐᓂᓂᒃ, ᐃᑲᔪᕐᑌᓕᔪᑦ ᓂᕆᒋᐊᓕᒻᒥᒃ, 

ᐊᓐᓄᕌᑎᒍᑦ, ᓴᓗᒪᒋᐊᖃᕐᓂᖓᓂᒃ ᐃᓅᑉ ᐅᒡᕙᓘᓐᓃᑦ ᐄᔭᒐᕐᓂᒃ ᑕᒐ ᑲᒪᔪᑦᓴᐅᑎᑕᐅᓗᑎᑦ 

ᑌᑦᓱᒥᖓ ᐃᓄᒻᒥᒃ ᑲᒪᒋᔭᐅᓗᓂ ᑭᓯᒥᐅᓕᕐᓱᓂ ᐊᑑᑎᔪᒥᒃ ᐊᓯᖏᓐᓂᓗ. 

ᐃᑦᓯᒎᕐᓂᓗᓐᓂᒧᑦ ᐃᓕᐊᕐᕈᒫᒍᓂᖅ: ᐱᒍᒥᓇᓐᖏᑐᑦ ᖁᓄᒋᑦᓱᒋᑦ ᐊᑦᑑᔭᕐᓃᑦ, ᐱᓂᐊᕐᓃᑦ, 

ᐅᖃᐅᓰᑦ ᐅᒡᕙᓘᓐᓃᑦ ᐱᐅᓰᑦ ᐃᑦᓯᒍᓱᓐᓂᒧᑦ ᓇᓗᓇᓐᖏᑐᑦ ᐃᒫᒃ ᒥᑭᓪᓕᑎᕆᔪᑦ 

ᖃᓄᐃᓐᖏᓯᐊᕐᓂᒥᒃ, ᓄᓕᐊᕐᓂᒧᑦ ᐃᓕᖓᑦᓯᐊᑐᓂᒃ, ᐊᖑᑕᐅᒍᑎᓂᒃ ᐊᕐᓇᐅᒍᑎᓂᒃ 

ᓱᖏᐅᑎᓴᕐᓂᒧᑦ  ᑭᓇᐅᓂᕐᓂᒃ.  ᑐᑭᓯᓐᓇᐅᑎ ᐅᓇ: ᐅᓇᒻᒥᕙᓪᓛᓱᑎᒃ ᐅᖃᕐᑕᐅᔪᑦ ᐅᒡᕙᓘᓐᓃᑦ 

ᐱᓂᐊᕐᓂᖃᐅᓰᑦ, ᑕᐸᓗᕋᕐᓃᑦ ᐊᒻᒪᓘᓐᓃᑦ ᐅᖃᕐᓂᓗᐊᔪᑦ ᐃᑦᓯᒍᓱᓐᓂᒧᑦ ᐱᓐᖏᓯᕐᑐᕈᑏᑦ, 

ᓇᕐᕈᕙᓪᓛᓃᑦ ᐊᖑᑕᐅᖃᑎᓐᓂᐊᑎᓂᒃ, ᑕᒣᓐᓃᓲᓂᒃ ᐊᒻᒪᓘᓐᓃᑦ ᐊᖑᑎᕉᕐᑎᓯᒪᔪᓂᒃ 

ᐊᕐᓇᕉᕐᑎᓯᒪᔪᓂᒃ ᓂᓪᓕᐊᒍᑎᖃᕐᓂᖅ, ᑭᓇᑐᐃᓐᓈᓂᕐᓂᒃ, ᐸᒦᕐᓂᓂᒃ ᐱᐅᓯᖃᕐᓂᖅ, ᐃᑦᓯᒎᕐᓂᒧᑦ 

ᐹᑉᐸᔮᕐᓂᖅ, (ᐱᒍᒥᓇᑦᔭᒐᓂ ᐹᑉᐸᔮᕐᑐᖅ, ᖁᓄᔪᒥᒃ ᓄᓕᐊᕐᑐᖅ), ᐊᑐᒍᓗᑐᐃᓐᓇᑐᖅ 

ᖃᓂᑕᕆᑦᔭᖏᑦᑕᒥᓂᒃ, ᐱᐅᓯᖃᕐᕕᓕᒃ ᐃᓄᑐᖃᐅᓕᕐᑐᒥᒃ ᓄᓕᐊᕈᓐᓇᖏᑦᑐᑐᑦ ᓲᕐᓗ 

ᐊᒻᒪᓗ/ᐅᒡᕙᓘᓐᓃᑦ ᓱᑎᑦᓯᑌᓕᓂᖅ ᑖᒃᑯᓂᖓ ᓴᖅᕿᑎᑦᓯᖁᓇᒋᑦ ᓄᓕᐊᕐᓂᒧᑦ ᐱᒍᒪᓂᕆᔭᖏᓐᓂᒃ, 

ᓲᓱᑦᓴᖏᓐᓂᒃ ᓄᓕᐊᕐᓂᒧᑦ ᓱᖏᐅᓯᒪᔭᓂᒃ ᐊᒻᒪᓘᓐᓃᑦ ᑭᓇᐅᓂᖓᓂᒃ ᐊᖑᑕᐅᓂᕐᒧᑦ ᐊᕐᓇᐅᓂᕐᒧᑦ. 

ᐱᖁᑎᒥᑎᒍᑦ ᐊᒻᒪᓘᓐᓃᑦ ᑮᓇᐅᔭᒥᑎᒍᑦ ᐃᓕᐊᕐᕈᒫᒍᒍᑎᖃᕐᓂᖅ: ᐅᐃᕕᕐᕈᑎᓄᑦ, ᐱᖁᔭᒥᒃ 

ᓱᕃᓂᕐᒧᑦ, ᐊᖏᕐᑕᐅᒪᓇᓂ ᐊᒻᒪᓘᓐᓃᑦ ᓱᓕᓇᓂ ᐱᓚᕿᔪᖅ ᐅᒡᕙᓘᓐᓃᑦ ᐊᑐᕐᑐᖅ ᐃᓅᑉ 

ᐱᖁᑎᖏᓐᓂᒃ ᐅᒡᕙᓗ ᐊᓪᓚᖁᑎᓂᓘᓐᓃᑦ ᐱᖁᔭᑎᒎᕐᑐᓂᒃ, ᐊᔪᕐᓴᑐᖅ ᑮᓇᐅᔦᓪᓘᓱᓂ ᐊᒻᒪᓘᓐᓃᑦ 

ᐱᖁᔭᑎᒍᑦ ᖃᐅᔨᒪᔭᑦᓴᓂᒃ ᐅᒡᕙᓘᓐᓃᑦ ᓈᒻᒪᓈᓐᖏᑐᓂᒃ ᑌᒫᒍᓐᖏᑐᖅ ᐱᔪᓂᒃ.  ᑐᑭᓯᓐᓇᐅᑎᖓ: 

ᐱᓐᓂᐊᕈᑎᓕᒃ ᓴᖑᑎᕆᖁᔨᑦᓱᓂ ᑭᖑᒃᕕᕈᑎᑦᓴᒫᓂᒃ, ᑮᓇᐅᔭᒃᑯᕕᒻᒦᔨᐊᓂᒃ ᑲᒪᔪᖅ 

ᐊᖓᔪᖅᖄᓂᐊᕐᓯᒪᑦᔭᒐᓂ (ᐊᑐᕐᑐᖅ ᐃᓪᓓᒍᑎᑦᓴᔭᒥᒃ, ᖃᕆᑕᐅᔭᕈᑎᑎᒍᑦ ᑮᓇᐅᔭᓂᒃ ᑲᒪᔪᖅ, 

ᐊᓯᖏᓐᓂᓗ), ᑎᓪᓕᒐᕐᑐᖅ ᑮᓇᐅᔭᓂᒃ ᐊᒻᒪᓘᓐᓃᑦ ᐱᖁᑎᓂᒃ, ᐊᑭᑐᓈᕐᓱᒋᑦ ᐊᑭᓕᕋᑦᓴᓕᐅᕆᓂᖅ 

ᐱᒍᑦᔨᓂᕋᒥ, ᑎᓪᓕᒐᕐᑐᖅ ᑭᓇᐅᓂᖓᑕ ᐃᓕᑕᕆᔭᐅᒍᑎᖓᓂᒃ, ᑲᒪᑦᓯᐊᖏᑦᑐᖅ ᐱᖁᑎᓂᒃ 

ᐱᕙᓪᓕᖁᑎᒋᓂᐊᓐᖏᑕᖓᓄᑦ ᐃᓅᑉ ᐊᒻᒪᓘᓐᓃᑦ ᐱᖃᕐᑎᓯᓐᖏᑐᖅ ᐱᒋᐊᓕᖏᓐᓂᒃ 

ᑲᒪᑎᑕᐅᑦᓱᓂ, ᐃᓱᒪᒐᓱᐊᓐᖏᑐᖅ ᐃᓅᑉ ᐱᒐᓱᐊᑦᓯᐊᕈᓐᓇᓂᖏᓐᓂᒃ, ᑮᓇᐅᔭᓂᒃ ᑐᑭᓯᒪᓂᖓᓂᒃ 

ᐊᒻᒪᓘᓐᓃᑦ ᐊᑐᐊᕐᓯᒍᓐᓇᓂᖓᓂᒃ ᐊᓯᖏᓐᓂᓗ. 

ᐱᓂᕐᓖᔪᖅ ᐱᒍᓐᓇᐅᑎᖓᓂᒃ: ᖃᓄᑐᐃᓐᓇᖅ ᓯᖁᑦᑎᕆᓂᖅ ᐱᖁᔭᒥᒃ ᐃᓅᑉ ᐊᒻᒪᓗ 

ᐃᓅᖃᑕᐅᓂᕐᒧᑦ ᐱᒍᓐᓇᐅᑎᖓᓂᒃ ᐊᒻᒪᓗ ᐃᓱᒪᕐᓱᕆᐊᖃᕐᓂᖓᓂᒃ.  ᑐᑭᓯᓐᓇᐅᑎᖓ: 

ᐱᖑᔭᕐᓂᔪᖅ ᐋᓐᓂᐊᓯᐅᕐᑕᐅᓂᕐᒧᑦ ᑲᒪᒋᔭᐅᖁᔨᑦᓱᓂ, ᑲᒪᓐᖏᑐᖅ ᐃᓱᒪᕐᓱᕈᓐᓇᓂᖓᓂᒃ 

ᐱᒍᓐᓇᐅᑎᒋᑦᓱᒍ ᑐᑭᑖᕈᓐᓇᓂᖓᓂᒃ, ᓂᕈᐊᕈᓐᓇᓂᖓᓂᒃ, ᓴᓂᕐᕙᓯᒪᒍᒪᓂᖓᓂᒃ ᐃᒻᒥᓅᕐᓗᓂ, 

ᐱᒐᓱᐊᕈᒪᔭᕐᓱᓂᖓᓂᒃ ᐆᒋᐊᖃᑦᑕᓗᓂ, ᓯᕙᓂᕐᑕᐅᒍᓐᓇᓂᖓᓂᒃ ᐊᒻᒪᓘᓐᓃᑦ 

ᐳᓛᕐᑕᐅᒍᓐᓇᓂᖓᓂᒃ, ᐊᑐᕈᒪᔭᖓᓂᒃ ᐅᒃᐱᓂᖓᓂᒃ, ᐃᓅᓯᖃᕈᓐᓇᓂᖓᓂᒃ ᓄᓕᐊᕐᓂᒧᑦ 

ᐊᑐᕈᓐᓇᑕᖓᓂᒃ, ᖃᐅᔨᒪᑎᑦᓯᖏᓐᓂᒃ ᐊᒻᒪᓘᓐᓃᑦ ᑐᑭᓯᓂᕐᓘᒪᑎᑦᓯᓂᖅ ᐱᒍᓐᓇᐅᑎᖏᓐᓂᒃ, 

ᐃᑲᔪᓐᖏᓂᖅ ᐱᒍᓐᓇᐅᑎᒋᔪᓐᓇᑕᖓᓂᒃ ᐊᑐᕐᑎᓯᓗᓂ, ᐃᓕᑕᕐᓯᒍᓐᓇᖏᓐᓂᒃ ᐱᒍᓐᓇᑕᖏᓐᓂᒃ, 

ᐊᓯᖏᓐᓂᓗ. 

ᑎᒥᒻᒪᕆᑦᑎᒍᑦ ᐱᓇᓱᒃᕕᒥ ᐃᓕᐊᕐᕈᒫᒍᓂᖅ: ᓱᓇᑐᐃᓐᓇᖅ ᓱᒃᑯᓇᕐᑐᖅ ᐊᑑᑎᔪᖅ ᓄᐃᑎᑕᐅᔪᖅ 

ᐅᒡᕙᓘᓐᓃᑦ ᑌᒣᓕᖓᐅᑦᔭᐅᑐᐃᓐᓇᑐᖅ ᑕᒪᒃᑯᓄᖓ ᐱᐅᓯᑦᓴᓕᐊᒍᓯᒪᔪᓄᑦ ᑎᒥᒻᒪᕆᓐᓂ 

(ᐃᒻᒥᓅᕐᑐᖅ, ᐃᓄᓕᒫᓄᐊᖓᔪᖅ ᐅᒡᕙᓘᓐᓃᑦ ᓄᓇᓕᒃ) ᑲᒪᒋᔭᐅᑦᓴᖃᕐᑎᑕᐅᔪᖅ 

ᐊᑐᐃᓐᓇᖃᕐᑎᓯᓂᕐᒥᒃ ᑲᒪᒋᐊᒥᒃ ᐅᒡᕙᓘᓐᓃᑦ ᐱᒍᑦᔨᓂᕐᓂᒃ ᖃᓄᐃᑦᑐᑐᐃᓐᓇᓕᒫᓂᒃ, 

ᑲᒪᓪᓗᐊᔭᒐᓂ ᐊᑐᕐᑕᐅᒋᐊᓕᒻᒥᒃ ᐃᓅᔪᓕᒫᑦ ᐱᒍᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᕐᓱᑐᑦᓴᐅᓂᖏᓐᓂᒃ.  

ᑐᑭᓯᓐᓇᐅᑎᖓ: ᑎᒥᒻᒪᕇᑦ ᖃᓄᐃᓕᖓᓂᖏᑦ ᐊᒻᒪᓘᓐᓃᑦ ᐱᐅᓯᕆᕙᑦᑕᖏᑦ ᐊᑐᕐᓱᒋᑦ 

ᑎᑭᐅᑎᑎᑦᓯᔪᑦ ᓲᓱᒋᔭᖃᓐᖏᓂᕐᒥᒃ ᑖᒃᑯᐊ ᐃᓄᐃᑦ ᐊᑐᕈᒪᔭᖏᓐᓂᒃ ᐊᒻᒪᓘᓐᓃᑦ 

ᐱᒍᓐᓇᐅᑎᖏᓐᓂᒃ (ᐱᒍᑦᔨᓂᕐᓂᒃ ᒋᐊᒍᓗᑦᑐᐃᓐᓇᑐᖅ, ᐊᓯᖏᓐᓂᓗ), ᑲᒪᒋᔭᐅᒍᑎᒃ ᓈᒻᒪᔭᖏᑦᑐᖅ 

ᐃᓄᐃᑦ ᑭᓐᖒᒪᔭᖏᓐᓄᑦ, ᐱᑕᖃᓐᖏᑐᖅ ᐃᒫᙰᕐᑕᐅᓂᕐᒥᒃ ᐊᒻᒪᓘᓐᓃᑦ ᑐᑭᓯᓂᕐᓘᒪᔭᖅ 

ᐱᓇᓱᑦᑎᓄᑦ, ᐱᒍᓐᓇᕕᓕᒫᓐᖏᑐᖅ ᑎᒥᒻᒪᕆᐅᑉ ᐱᔪᓐᓇᑕᕐᒥᓄᑦ, ᐱᔭᕆᐊᑐᔪᐊᓗᓐᓂᒃ 

ᐊᐅᓚᑦᓯᕕᑎᒍᑦ ᐱᐅᓯᑦᓴᓕᐊᕆᓯᒪᔪᑦ, ᐱᓐᖏᓗᐊᕐᓯᒪᔪᓂᒃ ᐱᓇᓱᑦᑏᑦ ᑎᑭᐅᓯᒪᒋᐊᓕᒻᒧᑦ 

ᐃᓕᓐᓂᐊᑎᑕᐅᒪᓐᖏᑐᑦ, ᐱᓇᓱᑦᑏᑦ ᐊᐅᓚᑦᔭᑲᓪᓚᐅᖏᑦᑐᑦ ᐊᓯᖏᓐᓗ. 

 

ᐅᑭᐅᖏᑦᑕ ᐱᔮᓄᑦ ᓇᕐᕈᒋᔭᖃᕐᓂᖅ: ᐊᑦᔨᐅᖏᑦᑑᑎᑦᓯᓂᖅ ᐱᑦᔪᑎᖃᕐᓗᓂ ᐅᑭᐅᖏᓐᓂᒃ ᐃᓅᑉ, 

ᑕᑯᒥᕐᕈᓂᖅ ᐅᒡᕙᓘᓐᓃᑦ ᑐᓐᖓᓀᓐᓂᒥᒃ ᐃᓗᓯᖃᕐᕕᖃᕐᓂᖅ, ᓱᒃᑯᑎᕆᐅᑎᓂᒃ ᐱᓂᐊᕐᓃᑦ 

ᐅᒡᕙᓘᓐᓃᑦ ᐃᓅᖃᑎᒌᓂ ᐳᑦᑕᖓᒃᑫᓂᖅ.  ᑐᑭᓯᓐᓇᐅᑎᒋᔪᓐᓇᑕᖓ: ᑲᒪᒃᑯᑌᑦᑑᓂᖅ 

ᓱᒋᐊᓪᓚᕕᖃᓪᓗᐊᖏᓐᓂᖅ ᐅᒡᕙᓘᓐᓃᑦ ᐃᓅᖃᑎᒌᓂ ᐱᐅᓯᑐᐃᓐᓇᖅ ᐊᔪᒉᒋᑦᔭᓇᒍᓘᓐᓃᑦ 

ᐱᑦᔪᑎᐅᑎᓪᓗᒍ ᐅᑭᐅᖏᑦ, ᑎᒍᐃᓐᓇᖃᓐᖏᓗᐊᕐᓂᖅ ᓱᓇᑐᐃᓐᓇᓂᒃ ᐃᓱᕐᕉᑎᐅᒐᔭᕐᑐᓂᒃ, 

ᐱᑯᑦᓱᓂᓂᖅ, ᑲᒃᑲᓛᕐᑎᑐᑦ ᓲᕐᓗ ᐱᐅᓯᖃᕐᕕᐅᔪᑦ, ᓱᓇᖁᑕᐅᓪᓗᐊᖏᑦᑐᖅ, ᓱᓇᐅᑦᓴᖏᑦᑐᑦ 

ᐅᑭᐅᖏᒍᑦ ᐱᑦᓱᒍ ᐱᐅᓯᖃᕐᓂᖅ ᐊᒻᒪᓘᓐᓃᑦ ᐅᖃᐅᓰᑦ ᐅᖃᕐᑌᑦ ᑐᓵᔭᐅᑦᓱᑎᒃ, ᐊᓯᖏᓐᓂᓗ. 

 
 

 

 

 


